
ᐱᒋᐊᕐᓂᖓ 

ᑭᒡᒐᖅᑐᐃᔪᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓᓄᑦ (RCYO−ᓄᑦ) ᖁᕕᐊᓱᒃᐳᖅ ᑐᓂᓯᔪᓐᓇᕋᒥ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᔾᔪᑎᖃᕐᓗᓂ ᐊᓯᔾᔨᕆᐊᕈᒪᔭᕐᒥᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ 
ᐆᒧᖓᓗ, ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ. ᑖᓐᓇ ᑐᓐᓂᖅᑯᑕᐅᔪᖅ ᐅᑯᑎᒎᓈᖅᐳᖅ, 
RCYO-ᑯᑦ ᒪᓕᒐᑎᒍᑦ ᐱᓕᕆᐊᕆᔭᕆᐊᖃᖅᑕᖏᑎᒍᑦ ᖃᓄᐃᓕᐅᖁᔨᓇᔭᕐᓂᕐᒥᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᐊᒃᑐᐊᓂᓕᖕᓂᒃ ᐱᖁᔭᕐᓂᒃ, ᑎᑎᕋᖅᓯᒪᓂᖓ 3(e) ᒪᓕᒃᖢᒍ ᐅᑯᓇᓂ, ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨᐅᑉ ᐱᖁᔭᖓᒍᑦ (RCYA−ᑯᑦ) 

2016−ᒥ, RCYO-ᑯᑦ ᑐᓂᓯᓚᐅᖅᐳᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᔾᔪᑎᖃᖅᖢᑎᒃ ᐊᓯᔾᔨᕆᐊᕈᒪᔭᒥᓂᒃ 
ᐆᒧᖓ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ. ᑖᓐᓇ ᑐᓐᓂᖅᑯᑕᐅᔪᖅ ᐃᓚᖃᓚᐅᖅᐳᖅ ᑎᓴᒪᓂᒃ 
ᖃᓄᐃᓕᐅᖁᔨᓂᕐᓂᒃ ᐃᑲᔪᖅᑐᐃᓪᓗᑎᒃ ᓴᐳᔾᔨᓯᒪᓂᕐᒥᒃ ᓯᕗᒻᒧᐊᕆᐊᖅᑎᑦᑎᓂᕐᒥᒡᓗ ᐱᔪᓐᓇᐅᑎᒋᔭᐅᔪᓂᒃ 
ᐃᓱᒪᒋᔭᐅᕙᒃᑐᓂᒡᓗ ᒪᒃᑯᒃᑐᓂᑦ ᓄᓇᕗᒻᒥᐅᓂᑦ ᐃᓛᒃᑰᕐᓗᑎᒃ ᐊᑕᖏᕐᓗᑎᒡᓗ.  RCYO−ᑯᑦ 
ᖁᕕᐊᓱᓚᐅᖅᐳᑦ ᖃᐃᔨᒐᒥᒃ ᐱᖓᓱᖏᑦ ᑎᓴᒪᓂ ᖃᓄᐃᓕᐅᖁᔭᐅᔪᓂ ᐋᖅᑭᑕᐅᔪᓂ 
ᐊᖏᖅᑕᐅᓚᐅᕐᓂᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᑭᓯᐊᓂᑦᑕᐅᖅ ᐱᔾᔪᑎᒋᓪᓗᒍ ᐱᖁᔭᒃᓴᖅ 37 
ᐋᒃᑳᖅᑕᐅᓂᖓ ᐃᓚᒋᔭᐅᔪᓂᑦ ᒪᓕᒐᓕᐅᕐᕕᖕᒥᐅᓂᑦ ᓄᓇᕗᒻᒧᑦ, ᑕᐃᒪᐃᖁᔭᐅᓯᒪᓂᕐᒥᓄᑦ ᐅᑕᖅᑭᕙᒃᑐᓂᑦ 
ᑲᑎᒪᔨᕋᓛᓂᑦ ᐱᖁᔭᕐᓄᑦ ᐅᑭᐊᒃᓵᖑᓕᖅᐸᑦ 2017−ᒥ, ᑕᒃᑯᐊ ᖃᓄᐃᓕᐅᖁᔨᓯᒪᔪᑦ 
ᐊᑐᓕᖅᑎᑕᐅᓚᐅᙱᓚᑦ. 

ᑕᓪᓕᒪᒋᕙᖓᑦ ᒪᓕᒐᓕᐅᕐᕕᖕᒦᑦᑐᑦ ᓄᓇᕗᒻᒥᐅᓄᑦ ᓯᕗᓪᓕᖅᐸᐅᔾᔨᓯᒪᓚᐅᖅᐳᑦ ᐋᖅᑭᒃᓱᐃᕙᓪᓕᐊᓂᕐᒥᒃ 
ᐊᓯᔾᔨᕆᐊᖅᓯᓂᕐᓂᒃ ᐆᒧᖓ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ ᐊᒻᒪᓗ ᐆᒧᖓ, ᐃᓄᐃᑦ ᐅᖃᐅᓯᖓᓂᒃ 
ᓴᐳᔾᔨᓂᕐᒧᑦ ᐱᖁᔭᖅ. ᑐᕌᖅᑕᕗᒻᒥᑦ, ᒐᕙᒪᒋᔭᕗᑦ ᐊᖏᖅᓯᒪᓪᓚᕆᒃᐳᑦ “ᐃᓕᓐᓂᐊᕈᑎᑦᑎᐊᕙᖕᓂᒃ 
ᓴᖅᑭᑎᑦᑎᖃᑦᑕᕈᒪᓪᓗᑎᒃ, ᐱᐅᓯᒋᐊᖅᑎᓪᓗᒋᑦ ᐃᓕᓐᓂᐊᖅᑏᑦ ᓴᖅᑭᑎᑕᖏᑦ ᐃᓄᒃᑐᓪᓗ ᓴᙱᑎᒋᐊᕐᓗᒍ.”1 
ᓄᓇᕗᑦ ᒐᕙᒪᖓ ᐱᓕᕆᐊᖃᖅᑎᓪᓗᒍ ᓴᖅᑭᑎᑦᑎᓂᐊᕐᓗᓂᑕᒪᒃᑯᓂᖓ ᑐᕌᕆᔭᐅᔪᓂᒃ ᒪᓕᒐᕐᓂᒃ 
ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᐊᓯᔾᔨᕆᐊᖅᓯᓂᕐᒥᒡᓗ, ᑖᓐᓇ RCYO−ᒋᔭᐅᔪᖅ ᒪᓂᒪᑎᑦᑎᕗᖅ 
ᖃᓄᐃᓕᐅᖁᔭᐅᔪᓂᒃ ᓇᓗᓇᐃᔭᖅᑕᐅᓯᒪᔪᓂᒃ ᑕᕝᕙᓂ ᑐᓂᔭᐅᓯᒪᔪᒥᒃ ᐊᒥᖅᑳᕈᑎᒋᔭᐅᔪᒥᒃ ᑐᕌᕆᔭᐅᔪᒥᒃ 
ᐃᓱᒪᒋᔭᐅᓯᒪᔪᒥᒃ, ᐋᖅᑭᒃᓱᐃᓂᐊᕐᓗᓂ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑕᐅᕙᒃᑐᒥᒃ ᓴᐳᔾᔨᓯᒪᔪᒥᒃ 
ᓯᕗᒻᒧᐊᖅᑎᑦᑎᔪᒥᒡᓗ ᒪᒃᑯᒃᑐᑦ ᓄᓇᕗᒻᒥᐅᑦ ᐱᔪᓐᓇᐅᑎᖏᓐᓄᑦ ᐃᓕᓐᓂᐊᕐᑐᓕᕆᓂᕐᒧᑦ, 
ᐃᓕᖅᑯᓯᕆᔭᐅᔪᓄᑦ ᐅᖃᐅᓯᕐᓄᓪᓗ. ᑖᓐᓇ ᑐᓐᓂᖅᑯᑕᐅᓯᒪᔪᖅ ᑕᓯᐅᖅᑕᐅᕗᖅ ᓄᓇᕐᔪᐊᕐᒥ ᑲᑐᔾᔨᖃᑎᒌᑦ 
ᑲᑎᒪᕐᔪᐊᕐᓂᕆᔭᖓᓄᑦᐱᔪᓐᓇᐅᑎᒋᔭᐅᔪᓄᑦ ᓄᑕᖅᑲᒧᑦ (CRC−ᖑᓂᕋᖅᑕᐅᓪᓗᓂ) ᐃᓄᐃᓪᓗ 
ᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᖓᓂᒃ ᐆᒥᖓ, ᐱᓕᕆᖃᑎᒌᖕᓂᖅ/ ᐃᑲᔪᖅᑎᒌᖕᓂᖅ, ᐱᓕᕆᖃᑎᒌᖕᓂᖅ 
ᐊᑕᐅᓯᑦᑕᐃᓐᓇᕐᒧᑦ ᐱᔾᔪᑕᐅᔪᒧᑦ. 

ᓄᓇᕐᔪᐊᒥ ᑲᑐᔾᔨᖃᑎᒌᑦ ᐱᔪᓐᓇᖕᓂᕆᔭᖏᑦ ᓄᑕᕋᐅᑉ 

ᐱᒻᒪᕆᐅᓂᖓ ᑕᕝᕙᓂ ᑐᓐᓂᖅᑯᑕᐅᔪᒥ ᐃᓱᒪᒋᔭᐅᓯᒪᓂᖓ ᐅᑯᓄᖓ, CRC−ᑯᓐᓄᑦ. CRC−ᒋᔭᐅᔪᖅ 
ᒪᓕᒐᑎᒎᖓᓪᓗᓂ ᐊᑐᓕᖅᑎᑦᑎᒻᒪᕆᖕᓂᐅᕗᖅ ᐊᖏᖃᑎᒌᒍᑕᐅᓯᒪᓪᓗᓂ ᐋᖅᑭᒃᓱᐃᔾᔪᑕᐅᓪᓗᓂ 
ᐃᓄᑐᐃᓐᓴᒃᑯᑦ, ᑲᑎᒪᓂᒃᑯᑦ, ᑮᓇᐅᔭᓕᐅᕐᓂᒃᑯᑦ, ᐃᓅᖃᑎᒌᒃᐸᖕᓂᒃᑯᑦ ᐃᓕᖅᑯᓯᑐᖃᖅᑎᒍᓪᓗ 
ᐱᔪᓐᓇᐅᑎᒋᔭᐅᔪᓄᑦ ᑕᒪᐃᓐᓄᑦᑎᐊᖅ ᓄᑕᖅᑲᓄᑦ. ᓄᑕᖅᑲᑦ ᓇᓗᓇᐃᖅᑕᐅᒐᔪᒃᐸᒃᐳᑦ ᐃᓅᓂᖏᓐᓂᒃ 
ᐃᓄᑑᓗᑎᒃ ᐊᕐᕌᒍᖃᖅᖢᑎᒃ 18 ᑐᖔᓂ.  

ᑲᓇᑕ ᐊᑐᓕᖅᑎᑦᑎᑎᓪᓗᒍ CRC−ᒋᔭᐅᔪᒥᒃ 1991−ᖑᑎᓪᓗᒍ, ᐱᓕᕆᐊᖃᒻᒪᕆᒍᒪᓚᐅᖅᑐᖅ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᑕᒪᐃᓐᓂᒃ ᐱᔭᕆᐊᖃᖅᑕᖏᓐᓂᒃ ᐆᒪᓂᐊᕐᓗᑎᒃ ᐋᖅᑭᒃᓱᐃᕙᓪᓕᐊᓂᐊᕐᓗᑎᒡᓗ ᖃᓄᓕᒫᖅ 
ᐊᔪᙱᓐᓂᒫᒥᒍᑦ. ᓄᑕᖅᑲᑦ ᒪᒃᑯᒃᑐᓪᓗ ᐊᔾᔨᒌᓂᒃ ᐃᓅᓂᕐᒧᑦ ᐱᔪᓐᓇᐅᑎᖃᖅᑎᒋᕗᑦ ᐃᓐᓇᖅᑎᑐᑦ. 
ᑭᓯᐊᓂᓗᑦᑕᐅᖅ, ᑕᒪᒃᑯᐊ ᓄᑕᖅᑲᑦ ᒪᒃᑯᒃᑐᓪᓗ ᐊᒃᑐᖅᑕᐅᓴᕋᐃᓐᓂᖅᓴᐅᑎᓪᓗᒋᑦ ᐃᓐᓇᕐᓂᑦ, ᐃᓛᓐᓂᒃᑯᑦ 
ᐱᑐᐃᓐᓴᐅᙱᑦᑐᒃᑯᑦ ᐃᑲᔪᖅᑕᐅᔭᕆᐊᖃᖅᐸᒃᐳᑦ ᓴᐳᔾᔭᐅᓯᒪᓗᑎᒡᓗ. ᑕᒪᓐᓇ CRC−ᒋᔭᐅᔪᖅ 
ᐱᑎᑦᑎᕙᒃᐳᖅ ᐃᑲᔪᖅᑐᐃᓂᕐᒥᑦ ᑕᐃᒪᐃᑦᑐᓄᑦ ᓴᐳᔾᔨᓯᒪᓂᕐᒥᒡᓗ, ᐊᒻᒪᓗ ᑕᐃᒪᑎᑦᑎᓪᓚᕆᒡᓗᑎᑦ 
ᖃᓄᐃᓕᖓᓂᕆᔭᖏᓐᓄᑦ ᓄᑕᖅᑲᑦ ᐱᔪᓐᓴᐅᑎᓂᒃ ᐱᓯᒪᓂᖏᓐᓄᑦ. 

ᑖᓐᓇ CRC−ᒋᔭᐅᔪᖅ ᐃᓗᓕᖃᖅᐳᖅ 54−ᓂᒃ ᑎᑎᕋᖅᑕᐅᓯᒪᔪᓂᒃ ᐋᖅᑭᒃᓯᓪᓗᓂ ᐱᔪᓐᓇᐅᑎᒋᔭᐅᔪᓄᑦ 
ᓄᑕᖅᑲᒧᑦ ᑭᓱᓕᕆᔨᐅᓂᖏᓐᓄᓪᓗ ᑲᒪᒋᔭᒃᓴᕆᔭᖏᓐᓄᓪᓗ ᒐᕙᒪᒃᑯᑦ ᐃᓚᒌᓪᓗ ᐱᓯᒪᔭᖏᓐᓄᑦ 
ᐃᑲᔪᖅᑐᐃᓂᐊᕐᓗᑎᒃ ᑕᒪᒃᑯᓂᖓ ᐱᔪᓐᓇᐅᑎᒋᔭᐅᔪᓂᑦ. ᐱᒻᒪᕆᐅᕗᖅ ᐅᔾᔨᕆᔭᖃᕐᓂᐊᕐᓗᓂ 
ᐱᔪᓐᓇᐅᑎᒋᔭᐅᔪᑦ ᓄᑕᖅᑲᒧᑦ ᓇᓗᓇᐃᖅᑕᐅᓯᒪᔪᑦ CRC−ᒥ ᐊᒡᒍᖅᑐᖅᑕᐅᔪᓐᓇᙱᓚᑦ ᐃᓚᒋᔭᒥᓂᑦ 
ᐊᒻᒪᓗ ᐊᑕᐅᓯᖅ ᐱᔪᓐᓇᐅᑎᒋᔭᐅᔪᖅ ᐱᒻᒪᕆᐅᓂᖅᓴᐅᕙᙱᓚᖅ ᐊᓯᐊᓂᑦ. ᐱᔾᔪᑎᒋᓪᓗᒍ ᑖᓐᓇ 
ᑐᓐᓂᖅᑯᑕᐅᓯᒪᔪᖅ, ᑖᓐᓇ RCYO−ᒋᔭᐅᔪᖅ ᑕᐅᑐᒐᖃᓪᓗᐊᑕᖅᓯᒪᕗᖅ ᐅᑯᓄᖓ ᑎᑎᕋᖅᓯᒪᔪᓄᑦ, 3, 12, 
28, 29, ᐊᒻᒪᓗ 30. 

ᑎᑎᕋᖅᓯᒪᓂᖓ 3 ᑕᕝᕙᓂ CRC−ᒥ ᐅᖃᖅᓯᒪᕗᖅ ᑕᒪᐃᓐᓂᓕᒫᖅ ᐱᓕᕆᐊᖑᔪᓕᒫᓂ ᐱᔾᔪᑎᖃᖅᖢᑎᒃ 
ᓄᑕᖅᑲᓂᒃ ᒪᒃᑯᒃᑐᓂᒡᓗ, ᐱᐅᓛᑦ ᐃᓱᒪᒥᐅᑕᕆᔭᖏᑦ ᐃᓱᒪᒋᔭᐅᓪᓗᐊᑕᖃᑦᑕᕐᓂᐊᖅᐳᑦ. ᑕᐃᒪᐃᑦᑐᒪᒍᑎᒃ, 
ᑖᓐᓇ ᑎᑎᕋᖅᓯᒪᔪᖅ ᐱᔾᔪᑎᖃᖅᑎᑦᑎᓪᓗᐊᑕᖅᐳᖅ, ᐃᓚᖓᒍᑦ, ᑖᒃᑯᐊ ᒐᕙᒪᒃᑯᑦ ᖃᐅᔨᒪᓕᕆᐊᖃᖅᐳᑦ 
ᐊᒃᑐᖅᓯᓂᕆᔭᖏᓐᓂᒃ ᐱᓕᕆᐊᕆᔭᖏᑕ ᓄᑕᖅᑲᓄᑦ ᒪᒃᑯᒃᑐᓄᓪᓗ, ᐃᓚᖃᕐᓗᓂ ᐱᓕᕆᐊᒃᓴᓂᒃ 
ᐱᓕᕆᐊᖑᕙᒃᑐᓂᑦ ᑭᒃᑯᑐᐃᓐᓇᓄᑦ ᐃᓂᒋᔭᐅᕙᒃᑐᓂᑦ, ᐊᐅᓚᑦᑎᕝᕕᖃᕐᓂᕐᒧᑦ ᐱᔪᓐᓴᐅᑎᓕᖕᓂᒃ, 
ᐅᕝᕙᓘᓐᓃᑦ ᐱᖁᔭᓕᕆᓂᕐᒧᑦ ᑎᒥᒋᔭᐅᔪᑦ.2 

ᑎᑎᕋᖅᓯᒪᓂᖓ 12 CRC−ᒋᔭᐅᔪᒥ ᐅᖃᖅᓯᒪᕗᖅ ᓇᓕᐊᑐᐃᓐᓇᖅ ᓄᑕᕋᖅ ᒪᒃᑯᒃᑐᕐᓘᓐᓃᑦ 
ᐋᖅᑭᒃᓱᐃᔪᓐᓇᖅᑐᖅ ᐃᓱᒪᒥᐅᑕᒥᒃ ᐱᔪᓐᓴᐅᑎᖃᖅᐳᖅ ᐅᖃᐅᓯᖃᕈᓐᓇᕐᓂᕐᒥᒃ ᐃᓱᒪᒋᔭᒥᓂᒃ 
ᐃᓱᒪᖅᓱᑦᑎᐊᕐᓗᑎᒃ ᑕᒪᐃᓐᓄᑦᑎᐊᖅ ᐃᓱᒪᒋᔭᒃᓴᓄᑦ ᑖᒃᑯᓂᖓ ᐊᒃᑐᖅᓯᔪᓄᑦ, ᐱᓗᐊᙳᐊᖅᖢᓂ 
ᓇᓕᐊᖕᓄᑐᐃᓐᓇᖅ ᐃᖅᑲᖅᑐᐃᕕᓕᕆᓂᕐᒧᑦ ᐊᐅᓚᑦᑎᕝᕕᖃᕐᓂᕐᒧᓪᓘᓐᓃᑦ ᑲᔪᓯᓂᕆᔭᐅᔪᓄᑦ. ᐃᓱᒪᒋᔭᖏᑦ 
ᓄᑕᕋᐅᑉ ᒪᒃᑯᒃᑑᓪᓘᓐᓃᑦ ᐃᓱᒪᒋᔭᐅᕙᒃᐳᑦ ᒪᓕᒃᑐᖃᖅᖢᓂ ᐊᕐᕌᒍᖏᓐᓂᒃ ᖃᓄᕐᓗ 
ᐃᓐᓇᕈᖅᓯᒪᑎᒋᓂᖏᓐᓂᒃ. ᓄᑕᖅᑲᑦ ᒪᒃᑯᒃᑐᓪᓗ ᐃᓅᕗᑦ ᐃᓱᒪᒥᐅᑕᖃᖅᐸᒃᖢᑎᒃ ᐃᒃᐱᒋᔭᖃᖅᐸᒃᖢᑎᒡᓗ 

ᓇᖕᒥᓂᖅ ᐱᓯᒪᓪᓗᓂᔾᔪᒃ, ᐅᖃᐅᓯᕆᔭᖏᓪᓗ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᐳᑦ ᑕᒪᒃᑯᓄᖓ 
ᐋᖅᑭᒃᓯᒪᓕᖅᑎᑦᑎᕙᒃᑐᓄᑦ ᐃᓅᓯᖏᓐᓂᒃ ᐊᒃᑐᖅᓯᓂᐊᖅᑐᓂᒃ.3 

ᑎᑎᕋᖅᓯᒪᑎᓪᓗᒋᑦ ᑎᑎᕋᖅᓯᒪᓂᖏᓐᓂ 28−ᒥ ᐊᒻᒪᓗ 29−ᒥ ᑕᕝᕙᓂ CRC−ᒥ, ᓄᑕᖅᑲᑦ ᒪᒃᑯᒃᑐᓪᓗ 
ᐱᔪᓐᓇᐅᑎᖃᖅᐳᑦ ᐃᓕᓐᓂᐊᖁᓐᓴᕐᓂᕐᒥᒃ − ᑕᒪᓐᓇ ᐃᓕᓐᓂᐊᕐᓂᖓ ᐋᖅᑭᒃᓱᐃᕙᓪᓕᐊᓗᓂ ᓄᑕᕋᐅᑉ 
ᐃᓅᓂᕐᒧᑦ ᐃᓕᖅᑯᓯᕆᕙᒃᑕᖓᓂᒃ, ᐊᔪᙱᑕᖏᓐᓂᒃ, ᐊᔪᕈᓐᓃᖅᓯᒪᔭᖏᓐᓂᒡᓗ ᐊᔪᕐᓇᙱᓐᓂᓕᒫᖓᓄᑦ, 
ᑕᒪᓐᓇᓗ ᑎᓕᐅᕆᓪᓗᓂ ᐃᒃᐱᒋᔭᖃᑦᑎᐊᕆᐊᖃᖅᐸᖕᓂᕐᒥᒃ ᐊᓯᒥᓂᒃ, ᐃᓄᐃᑦ ᐱᔪᓐᓇᐅᑎᖏᓐᓂᒃ, 
ᓇᖕᒥᓂᕐᓗ ᐊᓯᖏᑕᓗᑦ ᑭᓇᐅᓂᕐᒧᑦ ᐃᓕᖅᑯᓯᕆᔭᖏᓐᓂᒃ.4 ᐃᓕᓐᓂᐊᕐᓂᓕᕆᓂᖅ 
ᐊᓂᒍᖅᑎᑕᐅᔭᕆᐊᖃᖅᐸᒃᑭᕗᖅ ᑐᙵᕕᖃᖅᑎᑕᐅᓗᓂ ᓇᓕᒧᒌᒥᒃ ᐱᕕᒃᓴᖃᖅᑎᑕᐅᕙᒡᓗᑎᒃ, ᑕᒪᓐᓇᓗ 
ᐱᓗᐊᙳᐊᕐᓂᖃᕆᓪᓗᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᒥᒥᒍᑦ ᐊᔪᕈᑎᓕᖕᓄᑦ, ᐃᓄᑭᓐᓂᖅᓴᓂᙶᖅᑐᓄᑦ, 
ᐅᕝᕙᓘᓐᓃᑦ ᓄᓇᓕᓕᖕᓂᙶᖅᑐᓂᑦ ᐊᓯᖏᓐᓂᑦ ᖃᓂᒋᔭᐅᔪᓂᑦ.5 

ᑎᑎᕋᖅᓯᒪᓂᖓ 30 ᑕᕝᕙᓂ CRC−ᒥ ᐅᖃᐅᓯᖃᖅᐳᖅ ᓄᑕᕋᐃᑦ ᐱᔪᓐᓇᐅᑎᒋᔭᖓᓄᑦ 
ᐃᓕᑦᑎᕙᓪᓕᐊᕝᕕᖃᕈᓐᓇᕐᓂᕐᒥᒃ ᐊᑐᖅᐸᒡᓗᑎᒡᓗ ᓇᖕᒥᓂᖅ ᐃᓕᖅᑯᓯᕆᔭᒥᓂᒃ ᐅᖃᐅᓯᕐᒥᓂᒡᓗ. 

ᖃᓄᐃᓕᐅᖁᔭᐅᓯᒪᔪᑦ ᑭᖑᓂᑦᑎᓐᓂ ᐋᖅᑭᒃᑕᐅᔪᕕᓃᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ 

ᓯᑎᐱᕆ 2016−ᒥ, RCYO-ᑯᑦ ᑐᓂᓯᓚᐅᖅᐳᑦ ᑎᓴᒪᓂᒃ ᖃᓄᐃᓕᐅᖁᔭᒥᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐱᔾᔪᑎᖃᖅᖢᑎᒃ ᐊᓯᔾᔨᕆᐊᕈᒪᔭᒥᓂᒃ ᐆᒧᖓ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ. ᑕᒪᒃᑯᐊ 
ᖃᓄᐃᓕᐅᖁᔭᐅᓯᒪᔪᑦ ᑐᙵᕕᖃᖅᑎᑕᐅᓚᐅᖅᐳᑦ RCYO−ᑯᑦ ᐃᓱᒪᒋᔭᖓᒍᑦ ᑕᒪᒃᑯᐊ ᐊᑐᖅᑕᐅᔪᒪᔪᑦ 
ᐊᓯᔾᔨᖅᑎᕆᓃᑦ, ᑕᐃᔅᓱᒪᓂᐅᓚᐅᖅᑯᑐᖅ, ᐊᒃᑐᐊᓂᖃᓚᐅᙱᓐᓂᖏᓐᓂᒃ ᑲᓇᑕᒥᒃ ᓄᓇᕗᒻᒥᐅᓪᓗ 
ᐱᓕᕆᐊᖃᓪᓚᕆᒍᒪᕙᖕᓂᖓᑦ CRC−ᒧᑦ − ᒪᓕᒐᑎᒎᖓᓪᓗᓂ ᐊᑕᓕᖅᑎᑦᑎᒻᒪᕆᒃᑐᖅ ᑎᑎᕋᖅᓯᒪᔪᖅ 
ᑲᓇᑕᒥᐅᑦ ᐊᑐᓕᖅᑎᓚᐅᖅᓯᒪᓪᓗᓂᔾᔪᒃ 1991−ᖑᑎᓪᓗᒍi. ᑕᐃᒃᑯᐊ ᖃᓄᐃᓕᐅᖁᔭᐅᓕᖅᑐᑦ 
ᐅᑯᐊᖑᓚᐅᖅᐳᑦ: 

1. ᐅᖃᐅᓯᒃᑯᑦ ᐃᓚᐅᑎᓪᓗᒍ ᐱᓕᕆᐊᖃᕈᒪᓪᓚᕆᖕᓂᖅ CRC−ᒥᒃ ᑖᓐᓇ ᑕᓯᐅᖅᑎᐅᓪᓗᓂ 
ᐊᑐᖅᑕᐅᕙᖕᓂᖓᓂᒃ ᐊᐅᓚᑦᑎᓂᐊᕐᓗᓂ ᑐᑭᖃᓕᖅᑎᑦᑎᓂᐊᕐᓗᓂᓗ ᐊᓯᔾᔨᕆᐊᖅᓯᒪᔪᒥᒃ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ. 

2. ᐱᔮᕆᓗᓂ ᐃᓱᒪᒃᓴᖅᓯᐊᑦᑎᐊᖅᓯᒪᓗᓂᓗ ᕿᓂᕐᓗᓂ ᐅᖃᐅᓯᐅᓯᒪᔪᓂᒃ ᐃᓕᓐᓂᑎᐅᒪᐅᖅᓯᒪᔪᓂᑦ 
ᒫᓐᓇᓗ ᐃᓕᓐᓂᐊᖅᑎᓂᑦ ᐋᖅᑭᒃᓱᐃᕙᓪᓕᐊᓕᕌᖓᒥᒃ ᐊᑐᐊᒐᓂᒃ ᑲᔪᓯᐊᔾᔪᑕᐅᕙᒃᑐᓂᒡᓗ 
ᐃᑲᔪᖅᑐᐃᓗᑎᒃ ᐊᓯᔾᔨᕆᐊᖅᑕᐅᓯᒪᔪᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ ᐊᒻᒪᓗ ᓯᕗᓂᒃᓴᒥ 
ᐱᖁᔭᕐᓂᒃ ᐊᓯᔾᔨᕆᐊᖅᓯᓇᔭᕐᓂᕐᒥᒃ. 

                                    
i ᑲᓇᑕ ᐊᑐᓕᖅᑎᑦᑎᓚᐅᖅᓯᒪᕗᖅ ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᑲᑎᒪᕐᔪᐊᕐᓂᕆᔭᖓᓂᒃ ᐱᔪᓐᓇᐅᑎᒋᔭᖏᓐᓄᑦ ᓄᑕᕋᐅᑉ ᑎᓯᐱᕆ 
13, 1991−ᒥ. ᔭᓄᐊᕆ 12, 1992−ᒥ CRC−ᒋᔭᐅᔪᖅ ᐊᑐᓕᖅᑎᑕᐅᓚᐅᖅᓯᒪᕗᖅ ᑲᓇᑕᒥ. 
http://www.parl.gc.ca/Content/SEN/Committee/381/huma/rep/rep19nov05part1-e.htm 

http://www.parl.gc.ca/Content/SEN/Committee/381/huma/rep/rep19nov05part1-e.htm

3. ᑭᐅᓗᒋᑦ ᐃᓚᐅᑎᑕᐅᙱᓐᓂᖏᑦ ᐅᑭᐅᑭᓗᐊᖅᑐᑦ ᐃᓕᓐᓂᐊᖅᑏᑦ ᐱᒋᐊᖅᑎᑦᑎᓂᕐᒥᒃ 
ᐱᓕᕆᐊᖃᕐᓂᒃᑯᓪᓗ ᐃᓚᐅᓂᕐᒥᒃ ᐊᐅᓚᑦᑎᕙᖕᓂᕐᒧᑦ ᑲᔪᓯᓂᕆᔭᐅᕙᒃᑐᓂ, ᐱᓗᐊᙳᐊᖅᖢᓂ 
ᑕᒪᒃᑯᓄᖓ ᐱᔾᔪᑎᖃᖅᑐᓄᑦ ᐃᓕᓐᓂᐊᖅᑏᑦ ᓄᖅᑲᖓᑎᑕᐅᓂᖏᓐᓂᑦ ᐃᓕᓐᓂᐊᕐᓂᕐᒥᑦ 
ᐊᒻᒪᓗ/ᐅᕝᕙᓘᓐᓃᑦ ᐊᓂᑕᐅᓂᕐᒧᑦ ᐃᓕᓐᓂᐊᕐᕕᖕᒥᑦ. 

4. ᓴᙱᒃᑎᒋᐊᕐᓗᒍ ᐃᓕᓐᓂᐊᖅᑏᑦ ᐃᓚᐅᓂᕆᕙᒃᑕᖓᑦ ᐱᓕᕆᐊᖑᕙᒃᑐᒥ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓚᓯᓗᑎᒃ ᑐᑭᓯᓇᑦᑎᐊᒃᑲᓐᓂᕐᓂᖅᓴᓂᒃ ᐊᑐᖅᑕᐅᖃᑦᑕᕋᖅᑐᓂᑦ 
ᐱᖁᔭᕐᓂ ᐋᖅᑭᒃᓯᓗᑎᒡᓗ ᓂᕈᐊᕈᓐᓇᕐᓂᕆᔭᐅᔪᓂᒃ ᓂᕈᐊᖅᑕᐅᓯᒪᔪᓄᑦ ᐃᓕᓐᓂᐊᖅᑎᓄᑦ 
ᑭᒡᒐᖅᑐᖅᑎᒋᔭᐅᔪᓄᑦ. 

ᓯᑎᐱᕆ 2018−ᒥ, ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᓪᓚᕆᓚᐅᖅᐳᑦ ᐱᖓᓱᐃᑦ ᖃᓄᐃᓕᐅᖁᔭᐅᓯᒪᔪᑦ 
ᑭᖑᓂᑦᑎᓐᓂ ᓴᓇᔭᐅᓚᐅᖅᓯᒪᔪᑦ RCYO−ᑯᓐᓂᑦ ᐃᓚᐅᓇᔭᕐᓂᖏᓐᓂᒃ ᐊᓯᔾᔨᒋᐊᒐᒃᓴᐅᔪᒥ ᐱᖁᔭᓕᐊᖑᔪᒥ 
ᑐᓂᔭᐅᔪᒃᓴᐅᑕᐅᓪᓗᓂᓗ ᒪᓕᒐᓕᐅᕐᕕᖕᒥᐅᓄᑦ ᐅᐱᕐᙶᖑᓕᖅᐸᑦ 2019−ᒥ. ᑕᒪᒃᑯᐊ 
ᖃᓄᐃᓕᐅᖁᔭᐅᓯᒪᔪᑦ ᐃᓚᖃᖅᐳᑦ ᖃᓄᐃᓕᐅᖁᔭᐅᓯᒪᔪᓂᒃ ᐅᑯᓂᖓ, #1,#3 ᐊᒻᒪᓗ #4 ᖁᓛᓂ 
ᓇᓗᓇᐃᔭᖅᓯᒪᔪᑎᑐᑦ. 

ᑕᐃᓐᓇ ᒪᐃ 2018-ᒥ ᒪᓕᒐᓕᐅᕐᓂᕐᒧᑦ ᐱᓇᔪᒍᑕᐅᔪᖅ6 ᓇᓗᓇᐃᖅᓯᕗᖅ ᑖᓐᓇ ᐱᓕᕆᕝᕕᒋᔭᐅᔪᖅ 
ᓯᕗᒻᒧᐊᖅᐸᓪᓕᐊᓂᐊᕐᓂᖓᓂᒃ ᐃᓚᓕᐅᔾᔨᓗᓂ ᖃᓄᐃᓕᐅᖁᔨᓂᕐᒥᒃ ᓈᓴᐅᑎᓕᖕᒥᒃ 3−ᒥᒃ − 
ᐱᔪᓐᓇᐅᑎᖃᕐᓂᖏᑦ ᐃᓕᓐᓂᐊᖅᑏᑦ ᐊᕐᕌᒍᑭᓗᐊᖅᑐᑦ ᐃᓚᐅᓂᐊᕐᓗᑎᒃ ᐊᐅᓚᑦᑎᓂᕐᒧᑦ 
ᑐᓵᑎᑦᑎᓂᕆᔭᐅᔪᓂ (ᐃᓚᐅᑎᑦᑎᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᓇᔪᒃᑕᑲᓐᓂᕐᓂᕆᔭᐅᔪᓂ, ᓱᖂᖅᓯᓂᕐᒧᑦ 
ᐋᖅᑭᒃᓯᒪᓕᖅᑎᑕᐅᔪᑦ, ᐱᓇᔪᒃᑲᓐᓂᕐᓃᓪᓗ), ᑕᒪᓐᓇ ᑭᐅᓯᙱᓚᖅ ᐱᒻᒪᕆᐊᓘᓂᖓᓂᒃ RCYO−ᑯᑦ 
ᖃᓄᐃᓕᐅᖁᔭᖓᓂᒃ; ᐅᑭᐅᑭᓗᐊᖅᑐᑦ ᐃᓕᓐᓂᐊᖅᑏᑦ ᐊᔪᙱᓐᓂᕆᔭᖏᓂᒃ ᐱᒋᐊᖅᑎᑦᑎᓇᔭᕐᓂᕐᒥᒃ 
ᑕᒪᒃᑯᓂᖓ ᑲᔪᓯᓂᕆᔭᐅᔪᓂᒃ. ᐃᒪᓐᓇᐃᓕᐅᖁᔨᕗᒍᑦ ᑖᓐᓇ ᐱᓕᕆᕝᕕᒋᔭᐅᔪᖅ ᑕᑯᔭᖅᑐᒃᑲᓐᓂᕐᓗᓂ 
ᑕᒪᑐᒥᖓ ᖃᓄᐃᓕᐅᖁᔨᓂᕐᒥᒃ, ᑕᐃᒪᐃᓕᐅᓂᑦᑎᓐᓂᓗ, ᐃᓱᒪᒥᐅᑕᖃᖅᖢᑕ ᖃᓄᐃᓕᐅᖁᔭᐅᓯᒪᔪᒥᒃ 
#8−ᒥᒃ ᑕᕝᕙᓂ ᑐᓐᓂᖅᑯᑕᐅᔪᒥ − ᓯᕗᓪᓕᕐᒥᒃ ᖃᐅᔨᑎᑦᑎᓗᓂ ᐃᓱᒪᒋᔭᐅᓯᒪᔪᒥᒃ ᐃᓐᓇᕐᓂᒃ 
ᐊᕐᕌᒍᑭᓗᐊᖅᑐᓂᒃ ᐅᕙᓂ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ. 

ᓯᑎᐱᕆ 2018−ᒥ, RCYO−ᑯᑦ ᑎᓕᐅᕆᓚᐅᖅᐳᑦ ᐱᓕᕆᕝᕕᒋᔭᐅᔪᒥ ᕿᓂᖁᔨᓗᑎᒃ ᐅᖃᐅᓯᐅᓯᒪᔪᓂᒃ 
ᐃᓕᓐᓂᐊᖅᑎᓂᑦ, ᓇᓗᓇᐃᔭᖅᓯᒪᔪᑎᑐᑦ ᖃᓄᐃᓕᐅᖁᔭᐅᓯᒪᔪᒥ #2−ᒥ — ᓇᓗᙱᑦᑎᐊᕈᒪᓂᕐᒧᑦ 
ᓂᐱᖏᑦ ᐃᓱᒪᒋᔭᖏᓪᓗ ᒪᒃᑯᒃᑐᑦ ᓄᓇᕗᒻᒥᐅᑦ ᐃᓱᒪᒋᔭᐅᒐᓗᐊᕐᒪᖔᑕ — ᑖᓐᓇ ᐱᓕᕆᕝᕕᒋᔭᐅᔪᖅ 
ᓯᕗᒻᒧᐊᖅᐸᓪᓕᐊᓂᖓᓂ ᐊᓯᔾᔨᖅᓯᓂᐊᕐᓗᓂ ᐆᒥᖓ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᒃ ᑖᓐᓇ 
ᓯᕗᓪᓕᖅᐸᐅᓚᐅᙱᓚᖅ ᐱᒻᒪᕆᐅᓂᖓᓂᒃ ᑕᒪᒃᑯᐊ ᒪᒃᑯᒃᑐᑦ ᐃᓚᐅᕙᖕᓂᖏᓐᓄᑦ ᑕᒪᓐᓇ 
ᓴᖅᑭᑎᑕᐅᓪᓗᓂ ᐱᓕᕆᕝᕕᒋᔭᐅᔪᖅ ᖃᐅᔨᑎᑕᐅᓗᓂ ᑎᑎᕋᕐᕕᑦᑎᓐᓂᑦ. ᐊᐅᒍᔅᑦ 2018−ᒥ, RCYO−ᑯᑦ 
ᒥᓂᔅᑕᒧᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᓇᒃᓯᐅᔾᔨᓚᐅᖅᐳᖅ ᑎᑎᖅᑲᒥᒃ ᑎᓕᐅᕆᔪᒥᒃ ᐱᓕᕆᕝᕕᒋᔭᐅᔪᒥ 
ᐃᑲᔪᖅᑐᐃᖁᓪᓗᒋᑦ ᐃᓚᓕᐅᔾᔭᐅᓯᒪᔪᒥᒃ 12−ᒥᒃ CRC−ᒥ, ᐊᑕᓕᖅᑎᑦᑎᓪᓗᑎᒃ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ 
ᑐᓴᕐᕕᒋᔪᒪᓗᒋᑦ ᖃᓄᖅ ᐅᖃᐅᓯᒃᓴᖃᕐᒪᖔᑕ ᐃᓕᓐᓂᐊᕐᓂᓕᕆᓂᕐᒧᑦ ᐅᖃᐅᓯᖃᕐᓂᐊᕐᓗᑎᒡᓗ 
ᐃᓱᒪᒋᔭᒥᓂᒃ ᐃᓱᒫᓘᑎᒋᔭᒥᓂᒡᓗ ᑖᒃᑯᓇᓂ ᐊᓯᔾᔨᖅᑕᐅᔪᒪᔪᓂ. ᑭᐅᔭᐅᓂᕆᔭᖓ ᐱᓕᕆᕝᕕᒋᔭᐅᔪᒥᑦ 
ᐃᒪᓐᓇ ᐅᖃᖅᓯᒪᓚᐅᖅᐳᖅ: “ᓂᕆᐅᒋᔭᖃᑦᑎᐊᖅᐳᒍᑦ ᑕᒪᒃᑯᓄᖓ ᐅᖃᖃᑎᒌᖕᓂᐅᓛᖅᑐᓄᑦ 

ᑐᓴᕈᒪᒐᓗᐊᖅᖢᑕᓗ ᑕᒪᐃᓐᓂᑦᑎᐊᖅ ᓄᓇᕗᒻᒥᐅᓂᑦ. ᑎᓕᐅᖅᐸᕗᑦᑕᐅᖅ ᒪᒃᑯᒃᑐᑦ ᐊᑐᖃᑦᑕᖁᓪᓗᒋᑦ 
ᓂᐱᒥᓂᒃ ᑐᓵᔭᐅᓗᑎᒡᓗ.”7 

ᑎᓕᐅᕐᓗᒍ ᐱᓕᕆᕝᕕᒋᔭᐅᔪᖅ ᕿᓂᖁᓗᒍ ᐅᖃᐅᓯᐅᓯᒪᔪᓂᒃ ᐃᓕᓐᓂᐊᖅᑎᓂᑦ ᐊᑐᖁᔭᐅᓚᐅᕆᕗᖅᑕᐅᖅ 
ᐋᖅᑭᒃᑕᐅᓪᓗᓂ ᐱᑐᐃᓐᓇᐅᙱᑦᑐᓕᕆᔨᓂᑦ ᑲᑎᒪᔨᕋᓛᓂᑦ ᕿᒥᕐᕈᐊᒃᑲᓐᓂᕐᓂᐊᕐᓗᒍ ᐅᓇ, 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ii (ᐱᑐᐃᓐᓇᐅᙱᑦᑐᓕᕆᔩᑦ ᑲᑎᒪᔨᕋᓛᑦ):8 

ᐱᑐᐃᓐᓇᐅᙱᑦᑐᓕᕆᔩᑦ ᑲᑎᒪᔨᕋᓛᑦ ᐃᒪᓐᓇᐅᖁᔨᕗᑦ, ᓯᕗᓂᒃᓴᒥ ᕿᒥᕐᕈᐊᒃᑲᓐᓂᕐᓃᑦ 
ᐅᖃᖃᑎᖃᕐᓃᓪᓗ ᑕᒪᑐᒧᖓ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ ᕿᓂᖅᐳᑦ 
ᑐᕌᒐᓂᖃᓪᓗᐊᑕᖅᑐᓂᒃ ᐅᖃᐅᓯᐅᓯᒪᔪᓂᑦ ᓄᓇᕗᒻᒥ ᐃᓕᓐᓂᐊᖅᑎᓂᑦ ᐅᖃᐅᓯᖃᕐᓗᑎᒡᓗ ᖃᓄᖅ 
ᐃᓱᒪᖃᕐᒪᖔᑕ ᓄᓇᕗᒻᒥᐅᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᐸᒃᑕᖓᑦ ᐃᑲᔪᖅᑐᐃᓯᒪᓂᖓᓂᒃ 
ᐅᕝᕙᓘᓐᓃᑦ ᐃᑲᔪᖅᑐᐃᙱᓯᒪᓂᖓᓂᒃ ᑖᒃᑯᓄᖓ ᐊᓂᒍᐃᓂᐊᕐᓗᑎᒡᓗ 
ᐃᓕᓐᓂᐊᕐᑐᓕᕆᕙᖕᓂᕐᒧᑦ ᑐᕌᕆᔭᖏᓐᓂᒃ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᕆᔭᖓᓂ iii ᐱᑐᐃᓐᓇᐅᙱᑦᑐᓕᕆᔨᓄᑦ ᑲᑎᒪᔨᕋᓛᓄᑦ,9 ᑖᓐᓇ 
ᐱᓕᕆᕝᕕᒋᔭᐅᔪᖅ ᐊᖏᓚᐅᖅᐳᖅ ᑕᒪᒃᑯᐊ ᐃᓕᓐᓂᐊᖅᑏᑦ, ᐃᓚᒋᔭᐅᓗᑎᒃ ᖃᖓᑦᑎᐊᓵᖅ 
ᐊᓂᒍᐃᓚᐅᖅᑐᑦ, “ᐅᖃᖃᑎᒋᔭᐅᓗᑎᒃ ᐃᓚᐅᑎᑕᐅᓗᑎᒡᓗ ᓯᕗᓂᒃᓴᒥ ᕿᒥᕐᕈᐊᖅᑐᖃᒃᑲᓐᓂᓕᕐᒥᒃᐸᑦ.”10  
ᑕᒪᓐᓇ ᐃᓚᖃᓪᓗᐊᖅᐳᖅ ᒫᓐᓇᓯᐅᑎᓂᒃ ᐊᓯᔾᔨᒋᐊᖅᑕᐅᔪᓂᒃ ᐆᒧᖓ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ, 
ᐱᓗᐊᙳᐊᖅᖢᓂ ᐃᓱᒪᒃᓴᖅᓯᐅᖅᑐᖃᓕᕌᖓᑦ ᐊᒃᑐᖅᓯᓯᑲᐅᑎᒋᕙᖕᓂᖓᓂᒃ ᑖᔅᓱᒪ ᐱᖁᔭᐅᑉ 
ᐃᓅᓯᕆᔭᐅᔪᓄᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᓂᒥ. 

ᐃᒪᓐᓇᐅᖅᑰᔨᑎᓪᓗᒍ, ᑖᓐᓇ ᐱᓕᕆᕝᕕᒋᔭᐅᔪᖅ ᑭᐅᓯᑦᑎᐊᖃᑦᑕᖅᑎᓪᓗᒍ ᐃᓱᒪᒃᓴᖅᓯᐅᕈᑎᖃᕐᓂᐊᕐᓗᓂ 
ᓄᑕᖅᑲᑦ ᒪᒃᑯᒃᑐᓪᓗ ᐃᓱᒪᒋᔭᖏᓐᓂᒃ,ᐱᑕᖃᖅᑰᔨᙱᓚᖅ ᐋᖅᑭᒃᓱᖅᑕᐅᑦᑎᐊᖅᓯᒪᔪᒥᒃ ᐱᕙᒌᔭᖅᑕᐅᓯᒪᔪᒥᒃ 
ᐋᖅᑭᒃᓱᖅᑕᐅᓯᒪᔪᒥᒃ ᐃᓚᐅᑎᑦᑎᓂᐊᕐᓗᓂ ᓄᑕᖅᑲᓂᒃ ᒪᒃᑯᒃᑐᓂᒡᓗ ᐃᓚᒋᔭᐅᓂᐊᕐᓗᑎᒃ ᒫᓐᓇ 
ᐅᖃᓪᓚᖃᑎᖃᖃᑦᑕᕐᓂᕐᒧᑦ ᐱᓕᕆᐊᖑᕙᓪᓕᐊᔪᒧᑦ. ᐱᑕᖃᙱᑎᓪᓗᒍ ᑐᕌᕆᔭᐅᔪᓂᒃ ᒪᒃᑯᒃᑐᓂᒃ 
ᐅᖃᖃᑎᖃᖃᑦᑕᕋᔭᕐᓂᕐᒧᑦ ᐱᕙᒌᔭᖅᑕᐅᓯᒪᔪᓂᒃ, ᑕᒪᓐᓇ ᑲᒪᒋᔭᒃᓴᖅ ᐱᔭᒃᓴᕆᔭᐅᓕᐸᒃᐳᖅ ᒪᒃᑯᒃᑐᓄᑦ 
ᓄᓇᕗᒻᒥᐅᓄᑦ ᐃᓚᐅᓂᐊᕐᓗᑎᒃ ᐱᓕᕆᕝᕕᒋᔭᐅᔪᒥ ᑕᒪᒃᑯᓄᖓ ᐊᓯᔾᔨᖅᑕᐅᔪᒪᔪᓄᑦ ᑕᒪᓐᓇᓗ 
ᐃᓚᒋᔭᐅᑎᓪᓗᒍ ᑭᒃᑯᑐᐃᓐᓇᓄᑦ. ᑕᒪᓐᓇ ᓈᒻᒪᒃᓴᓕᖅᑎᑦᑎᙱᓚᖅ ᐱᓕᕆᕝᕕᒋᔭᐅᔫᑉ ᐊᖏᖃᑎᒌᒍᑖᓂᒃ 
ᑕᒪᒃᑯᐊ ᐃᓕᓐᓂᐊᖅᑏᑦ “ᐅᖃᖃᑎᒋᔭᐅᓗᑎᒃ ᐃᓚᐅᑎᑕᐅᓗᑎᒡᓗ ᓯᕗᓂᒃᓴᒥ 
ᕿᒥᕐᕈᐊᕐᓂᐅᓛᖅᑐᓄᑦ” 11ᐊᖏᓪᓗᓂᓗ ᐱᑕᖃᙱᓐᓂᕆᔭᐅᓪᓗᓂ ᒫᓐᓇ ᐅᖃᖃᑎᖃᕐᓂᕐᒧᑦ 
ᐱᓕᕆᐊᖑᔪᒥᒃ. 

                                    
ii ᓄᕕᐱᕆ 2015 
iii  ᑎᓯᐱᕆ 2015 

ᖃᓄᐃᓕᐅᖁᔭᐅᒃᑲᓐᓂᖅᓯᒪᔪᑦ  

ᑕᐃᒪᙵᓂᑦ ᑖᔅᓱᒪ RCYO−ᒋᔭᐅᔫᑉ ᓯᑎᐱᕆ 2016−ᒥ ᑐᓂᔭᐅᓚᐅᕐᓂᖓ ᐱᓕᕆᐊᖑᐊᓪᓚᓚᐅᖅᑎᓪᓗᒍ, 
ᐱᓕᕆᕝᕕᒋᔭᕗᑦ ᐱᓕᕆᖃᑎᖃᖃᑦᑕᖅᓯᒪᕗᖅ ᐊᒥᓱᓂᒃ ᓄᑕᖅᑲᓂᒃ, ᒪᒃᑯᒃᑐᓂᒃ, ᐃᓚᒌᓂᒃ, 
ᐱᔨᑦᑎᕋᖅᑎᒋᔭᐅᕙᒃᑐᓂᒡᓗ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ. ᑕᒪᓐᓇ ᐱᓕᕆᐊᖑᔪᖅ 
ᐱᔾᔪᑎᒋᓪᓗᒍ, ᖃᓄᐃᓕᐅᖁᔭᐅᒃᑲᓐᓂᖅᑐᑦ ᐱᔾᔪᑎᖃᖅᖢᑎᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ 
ᓇᓗᓇᐃᖅᑕᐅᓯᒪᓕᖅᐳᑦ. ᑖᓐᓇ RCYO−ᒋᔭᐅᔪᖅ ᐃᑲᔪᖅᑐᐃᖏᓐᓇᖅᐳᖅ ᓯᕗᓪᓕᖅᐹᓂᒃ ᑎᓴᒪᓂᒃ 
ᖃᓄᐃᖁᔭᐅᓯᒪᔪᓂᒃ ᐋᖅᑭᑕᐅᓚᐅᖅᑐᓂᒃ ᐱᓕᕆᕝᕕᒋᔭᐅᔪᒧᑦ 2016−ᖑᑎᓪᓗᒍ, ᒪᓂᒪᑎᑦᑎᓪᓗᓂᓗ 
ᑎᓴᒪᒃᑲᓐᓂᕐᓂᒃ ᖃᓄᐃᓕᐅᖁᔭᐅᒃᑲᓐᓂᖅᑐᓂᒃ ᐃᑲᔪᖅᑐᐃᓗᑎᒃ ᓄᓇᕗᒻᒥᐅᑦ ᓄᑕᖅᑲᖏᓐᓂᒃ 
ᒪᒃᑯᒃᑐᖏᓐᓂᒡᓗ. 

ᐊᑐᓕᖁᔭᐅᔪᖅ #5:  ᐃᓕᓐᓂᐊᕐᓂᓕᕆᔨᒃᑯᑦ ᑲᔪᓯᑎᑦᑎᓗᑎᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ 
ᐱᓕᕆᐊᖑᕙᒃᑐᓂᒃ ᑕᒪᐃᓐᓂᓕᒫᖅ ᓄᓇᓕᖕᓂ ᓄᓇᕗᒻᒥ. 

ᓇᓗᓇᐃᔭᖅᓯᒪᑎᓪᓗᒍ ᐅᑯᓇᓂ, ᐃᓕᓐᓂᐊᕐᓂᓕᕆᓂᖅ ᑐᕌᖅᐸᓪᓕᐊᔭᕗᑦ ᑐᕌᕆᔭᕗᑦ 
ᐃᓕᓐᓂᐊᕐᓂᓕᕆᓂᕐᒧᑦ,12 ᑖᓐᓇ ᐱᓕᕆᕝᕕᒋᔭᐅᔪᖅ ᐃᒪᓐᓇᐅᖁᔨᓇᔭᖅᐳᖅ, ᑕᒪᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ (DEA−ᑯᑦ) ᓯᕗᓪᓕᖅᐸᐅᓗᑎᒃ ᓂᕈᐊᕆᔭᖃᖃᑦᑕᕐᓂᐊᖅᐳᑦ ᐱᑎᑦᑎᓂᐊᕐᓗᑎᒃ 
ᐃᓕᓐᓂᐊᕆᐅᖅᓴᓕᓵᕐᓂᕐᒥᒃ (ECE−ᒥ) ᐱᓕᕆᐊᖑᔪᒃᓴᓂᒃ ᐃᑲᔪᖅᑐᖅᑕᐅᓯᒪᓪᓗᑎᒃ ᐱᓕᕆᕝᕕᒋᔭᐅᔪᒥᑦ 
DEA−ᑯᓐᓄᓪᓗ ᑲᑎᒪᔨᒋᔭᐅᔪᓄᑦ. ᐃᒪᓐᓇᐅᖁᔨᒃᑲᓐᓂᖅᑐᖃᖅᓯᒪᕗᖅ,ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᓂᕈᐊᖅᑐᑦ ᐊᑐᐃᓐᓇᐅᑎᑦᓯᓂᕐᒥᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐱᓕᕆᐊᑦᓴᓂᑦ 
ᐱᓕᕆᐊᑦᓴᑖᖅᑎᑦᓯᖃᑦᑕᕐᓂᐊᖅᑐᑦ ᓇᒻᒥᓂᖅ ᐊᑐᖏᓪᓗᑎᓪᓗ ᓯᓚᑖᓃᑦᑐᓂᑦ ᐃᓕᓐᓂᐊᕆᐅᖅᓴᔪᓕᕆᔨᓂᑦ. 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓂᕈᐊᖅᓯᒪᑉᐸᑕ ᐊᑐᐃᓐᓇᐅᑎᑦᓯᒍᒪᖏᓐᓂᕐᒥᑦ 
ᐃᓕᓐᓂᐊᕆᐅᖅᓴᔪᓕᕆᓂᕐᒥᑦ ᐱᓕᕆᐊᑦᓴᓂᑦ, ᐃᓕᓐᓂᐊᕐᓂᓕᕆᔨᒃᑯᑦ ᐊᑐᐃᓐᓇᐅᑎᑦᓯᓂᐊᖅᑐᑦ, 
ᓇᓗᓇᐃᖅᓯᓂᕐᒥᑦ ᒐᕙᒪᒃᑯᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᐃᓕᓐᓂᐊᕆᐅᖅᓴᔪᓕᕆᓂᕐᒥᑦ ᐱᓕᕆᐊᑦᓴᓂᑦ 
ᐊᑐᖅᑕᐅᒐᓗᐊᕐᒪᖔᑦ.  

ᑲᔪᓯᔪᓐᓇᕐᓂᖃᑦᑎᐊᖅᑐᑦ ECE−ᒧᑦ ᐱᓕᕆᐊᒃᓴᐃᑦ ᐱᕚᓪᓕᖅᑎᑦᑎᔪᓐᓇᖅᐳᑦ ᓄᑕᖅᑲᓂᒃ − 
ᐱᓗᐊᙳᐊᖅᖢᓂ ᑕᒪᒃᑯᐊ ᐊᔪᕐᓇᖅᑐᖅᑎᐅᖅᑎᑕᐅᓂᖅᓴᐅᓲᑦ ᓄᑕᖅᑲᑦ − ᐱᐅᓯᒋᐊᖅᑎᑦᑎᓗᑎᒃ 
ᐃᓕᓐᓂᐊᖅᑐᓕᕆᓂᕐᒧᑦ ᖃᓄᐃᓕᖓᓕᕐᓂᕆᔭᐅᔪᓂᒃ ᐱᐅᓯᒋᐊᖅᑎᑦᑎᓂᒃᑯᑦ 
ᑐᑭᓯᕙᓪᓕᐊᓂᕆᔭᐅᔪᓐᓇᖅᑐᒥᒃ, ᓈᓴᐅᓯᕆᓂᕐᒧᑦ ᐊᔪᕈᓐᓃᖅᑕᐅᕙᒃᑐᓂᒃ, 
ᑎᑎᕋᕈᓐᓇᕐᓂᕐᒧᓪᓗ/ᐅᖃᓕᒫᕈᓐᓇᕐᓂᕐᒧᑦ.13 ᓄᑕᖅᑲᑦ ᐃᓚᐅᔪᑦ ᑲᔪᓯᓂᖃᑦᑎᐊᖅᑐᓂᒃ ECE−ᒧᑦ 
ᐱᓕᕆᐊᒃᓴᕆᔭᐅᔪᓂᒃ ᐋᖅᑭᓯᓕᖅᐸᒃᐳᑦ ᐱᐅᓂᖅᓴᓂᒃ ᐃᓅᓯᕐᒧᑦ ᐊᖏᔪᓂᒃ ᐊᔪᕈᓐᓃᖅᑕᐅᕙᒃᑐᓂᒃ 
ᑖᒃᑯᓂᖓ ᐃᑲᔪᑐᐃᓐᓇᕆᐊᓕᖕᓂᒃ ᓇᓂᓯᔪᓐᓇᕐᓂᕐᒥᒃ ᐱᐅᓂᖅᓴᓂᒃ ᐃᖅᑲᓇᐃᔮᒃᓴᓂᒃ 
ᑮᓇᐅᔭᓕᐅᕐᓂᖅᓴᐅᓗᑎᒡᓗ ᓄᑕᖅᑲᓂᑦ ᐃᓚᐅᕙᙱᑦᑐᓂᑦ ᐊᔾᔨᑲᓴᖏᓐᓂᒃ ᐱᓕᕆᐊᒃᓴᓂᒃ.14   
ᖄᒃᑲᓐᓂᐊᒍᑦ ᐃᓕᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᕐᓂᕐᒧᓪᓗ ᐱᕕᒃᓴᐅᑐᐃᓐᓇᕆᐊᓕᖕᓂᑦ ᓄᑕᖅᑲᑦ 
ᐱᕚᓪᓕᕈᑎᒋᑐᐃᓐᓇᕆᐊᖃᖅᑕᖏᓐᓂ ᑕᐃᒪᐃᔾᔪᑎᖃᕐᓗᑎᒃ ᑲᔪᓯᓂᖃᑦᑎᐊᖅᑐᒧᑦ ECE−ᒧᑦ 

ᐱᓕᕆᐊᒃᓴᕆᔭᐅᕙᒃᑐᓄᑦ, ᐱᑕᖃᕆᕗᖅᑕᐅᖅ ᑮᓇᐅᔭᓕᐅᕋᓱᖕᓂᕐᒧᑦ ᐱᕚᓪᓕᕈᑕᐅᔪᓐᓇᖅᑐᓂᒃ. ᑕᒪᐃᓐᓄᑦ 
$1−ᓄᑦ ᐃᓕᔭᐅᔪᓄᑦ ECE−ᑯᓐᓄᑦ, ᐱᑕᖃᖅᐳ ᐃᒪᓐᓇᐸᓗᖕᒥᒃ ᐅᑎᑎᑦᑎᕝᕕᐅᓇᔭᕐᓂᕐᒥᒃ $3.60−ᓂᒃ.15 

RCYO−ᑯᑦ ᐃᓱᒪᒋᕙᐅᒃ ᑕᒪᕐᒥᑦᑎᐊᖅ ᓄᑕᖅᑲᑦ, ᑕᒪᐃᓐᓂ ᓄᓇᓕᖕᓂ ᓄᓇᕗᒻᒥ, ᐊᔾᔨᒌᑦᑎᐊᒥᒃ 
ᐊᑐᕈᓐᓇᕐᕕᖃᓪᓗᐊᖅᐳᑦ ᐱᐅᔪᓄᑦ ECE−ᒧᑦ ᐱᓕᕆᐊᖑᔪᓄᑦ. RCYO-ᑯᑦ ᐃᒪᓐᓇᐅᖁᔨᓇᔭᖅᐳᑦ, ᑕᒪᒃᑯᐊ 
ᐱᓕᕆᐊᒃᓴᐃᑦ ᐊᑭᑐᓗᐊᖅᑎᑕᐅᔪᓐᓃᕐᓗᑎᒃ ᓄᓇᕗᒻᒥᐅᓄᑦ, ᑲᔪᓯᑎᑕᐅᓗᑎᒡᓗ ᐊᔪᙱᓐᓂᖃᖅᑐᓂᑦ, 
ᒪᕐᕉᖕᓂᒃ ᐅᖃᐅᓯᓖᖕᓂᒃ ECE−ᒧᑦ ᐃᓕᓴᐃᔨᓂᑦ, ᑕᒪᓐᒃᑯᐊᓗ ᐃᖅᑲᓇᐃᔭᖅᑎᒋᔭᐅᓗᑎᒃ ᓄᓇᕗᑦ 
ᒐᕙᒪᒃᑯᖏᓐᓂᑦ.  ᑖᓐᓇ ᐱᓕᕆᕝᕕᒋᔭᐅᔪᖅ ᐃᒪᓐᓇ ᐅᖃᖅᓯᒪᑎᓪᓗᒍ, ᐊᑐᕐᓂᖅ ᐊᔾᔨᖏᙱᑦᑐᓂᒃ 
ᐊᒥᓱᓂᒃ−ᐊᑐᖅᑕᖃᕈᓐᓇᕐᓗᓂ ᐊᑐᖅᑕᐅᓇᔭᖅᑐᖅ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᖅᑎᑕᐅᓂᕐᒥ 
ᐱᐅᓛᕐᑯᒃ ᐊᖑᒻᒪᑎᔪᒪᓂᕐᒧᑦ ᓄᓇᓕᖕᓂ ᐱᔭᐅᔭᕆᐊᓕᖕᓄᑦ ᐃᑲᔪᕐᓂᖃᖃᑦᑕᖅᓯᒪᕗᖅ ᐃᓚᖓᒍᑦ, 
ᓴᖅᑭᑎᑦᑎᓂᕐᒥᒃ ᐅᔾᔨᕐᓇᖅᑐᒻᒪᕆᖕᓂᒃ ᐊᔾᔨᒌᙱᓐᓂᕆᔭᖏᓐᓂᒃ ᐃᓕᓐᓂᐊᕐᕕᖕᓂ ᐱᐅᙱᑦᑐᒃᑯᓪᓗ 
ᐊᒃᑐᖅᓯᓪᓗᓂ ᑲᔪᑎᓯᑎᑕᐅᓂᖓᓂᒃ ᑕᒪᑐᒪ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖑᕙᒃᑑᑉ.16 RCYO−ᑯᑦ 
ᐅᒃᐱᕆᔭᖃᖅᐳᑦ ᑖᓐᓇᑦᑕᐃᓐᓇᖅ ᐊᑐᕋᔭᕐᓂᖓᓂᒃ ECE−ᒧᑦ,ᑎᑎᕋᕐᕕᒃᐳᓪᓗ ᓇᓗᓇᐃᖅᓯᓪᓗᓂ 
ᐱᒻᒪᕆᐊᓘᓂᖓᓂᒃ ᐱᓕᕆᐊᒃᓴᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑖᓐᓇ ᐱᓕᕆᕝᕕᒋᔭᐅᔪᖅ 
ᐱᐅᓂᖅᓴᒃᑯᑦ ᐃᓂᖃᕋᔭᖅᑐᖅᓴᐅᕗᖅ ᖃᐅᔨᒪᑦᑎᐊᕈᒪᓂᕐᒧᑦ ᑕᒪᓐᓇ ᑲᔪᓯᓂᖃᑦᑎᐊᖅᑐᖅ ECE−ᒋᔭᐅᔪᒧᑦ 
ᐱᓕᕆᐊᒃᓴᕆᔭᐅᔪᖅ ᐊᑕᐅᓰᓐᓇᒃᑯᑦ ᐱᑎᑕᐅᕙᒃᑲᓗᐊᕐᒪᖔᑦ ᑕᒪᐃᓐᓄᑦ ᓄᑕᖅᑲᓄᑦ 
ᐅᑭᐅᖅᑕᖅᑐᕐᒥᐅᑕᓕᒫᓄᑦ ᐊᕕᒃᓯᒪᓂᕐᒥ, ᑕᐃᒪᐃᓐᓂᕐᒥᓄᓪᓗ ᐃᑲᔪᕐᓗᒋᑦ ᐅᔾᔨᕈᓱᓕᖅᑎᓪᓗᒋᑦ 
ᐊᑕᖏᑦᑎᐊᖅᑐᒥᒃ ᐊᔪᙱᓐᓂᕆᔪᓐᓇᖅᑕᖏᓐᓂᒃ. 

ᐊᑐᓕᖁᔭᐅᔪᖅ #6: ᓯᕗᓪᓕᖅᐸᐅᑦᑎᐅᑎᓗᒋᑦ ᐃᓂᑖᖅᑎᑕᐅᕙᓪᓕᐊᓂᖏᑦ ᒪᒃᑯᒃᑐᑦ ᐃᓄᐃᑦ 
ᐃᓕᔭᐃᔨᐅᓂᕐᓄᑦ ᐅᑯᑎᒎᓇᖅ, ᐃᓄᐃ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᕙᒌᔭᖅᑕᐅᓯᒪᔪᒥ. 

ᐱᔪᒃᓯᓕᖅᑎᑦᑎᓂᖅ , ᐃᖅᑲᓇᐃᔭᖅᑎᑦᑎᓂᖅ, ᐱᓯᒪᐃᓐᓇᖅᑎᑦᑎᓂᕐᓗ ᓈᒻᒪᒃᑐᓂᒃ ᐅᓄᕐᓂᖏᓐᓂᒃ 
ᐱᓇᔪᒍᒪᑦᑎᐊᖅᑐᓂᒃ ᐱᓕᕆᐊᖃᓪᓚᕆᒍᒪᕙᒃᑐᓂᒡᓗ ᐃᓕᓴᐃᔨᓂᒃ ᓄᓇᕐᔪᐊᓕᒫᒥ ᐊᑐᐊᒐᑎᒍᑦ 
ᐃᓱᒪᒋᔭᒃᓴᕈᖅᓯᒪᔪᕗᖅ.17 ᐊᓯᒥᑎᒍᑦ ᐃᓂᒋᔭᐅᔪᑎᒍᑦ ᐱᔪᓐᓇᕐᕕᖃᖅᑎᑕᐅᔪᑎᒍᑦ, ᓄᓇᕗᑦ 
ᓵᑦᑎᐊᕐᒥᐅᑕᖃᖅᐸᒃᐳᖅ ᐃᓕᓴᐃᔨᓂᒃ ᐊᒥᒐᖅᓯᓂᕐᒥᒃ. ᑎᑎᕋᕐᕕᖓᑕ ᑕᒻᒪᖅᓯᒪᔪᖅᓯᐅᑎᕐᔪᐊᑉ 
(OAG−ᖑᓂᕋᖅᑕᐅᒋᓪᓗᓂ) 2013−ᒧᑦ ᐅᓂᒃᑲᐅᓯᖓᓂ 2008−ᒥ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ 
ᖃᔅᓯᐅᓂᖏᑦ ᐅᖃᐅᓯᐅᓚᐅᖅᐳᖅ ᐃᓱᒪᒋᔭᒃᓴᐅᓂᕋᖅᑕᐅᓪᓗᓂ ᐊᑐᓕᖅᑎᑕᐅᓂᖓᓄᑦ ᑖᓐᓇ ᐱᖁᔭᖅ, 
ᑕᒪᑐᒪᓂᓗ, ᑕᒪᒃᑯᐊ ᕿᓚᒥᑯᓗᒃ ᐊᓯᔾᔨᖅᐸᓪᓕᐊᕙᖕᓂᖏᑦ ᓇᓗᓇᐃᖅᑕᐅᓚᐅᖅᐳᖅ 
ᑕᐃᒪᐃᑎᑦᑎᔾᔪᑕᐅᕙᖕᓂᖓᓂᒃ.18 

ᐊᓯᐊᑦᑕᐅᖅ ᐱᓪᓗᐊᑕᐅᓂᖓ ᐃᓱᒫᓘᑕᐅᔫᑉ ᐅᔾᔨᕆᔭᐅᔫᑉ OAG−ᒋᔭᐅᔫᑉ ᕿᒥᕐᕈᐊᒃᑲᓐᓂᖅᑕᐅᓂᖓᓄᑦ 
ᐱᖁᔭᐅᑉ ᐅᓇᐅᓚᐅᖅᐳᖅ, ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᓂ ᐃᓕᓐᓂᐊᕐᓂᖅ. ᒪᕐᕉᖕᓂᒃ ᐅᖃᐅᓰᖕᓂᒃ 
ᐊᑐᕐᓗᓂ ᐃᓕᓐᓂᐊᕐᓂᖅ ᐊᑐᖅᐸᒃᐳᖅ ᐱᒻᒪᕆᐊᓗᖕᒥᒃ ᐱᓕᕆᐊᒃᓴᕆᔭᐅᕙᒃᑐᒥᒃ ᒪᑯᓄᖓ, 
ᔭᒐᑎᑦᑎᑦᑕᐃᓕᒪᓂᕐᒧᑦ, ᐅᔾᔨᕐᓇᖅᓯᑎᑦᑎᓂᕐᒧᑦ, ᐆᒻᒪᕆᐊᖅᑎᑦᑎᓂᕐᒧᓪᓗ ᐆᒥᖓ, ᐃᓄᒃᑐᑦ.19 
ᐊᑐᓕᖅᑎᑕᐅᓂᖓ ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᓂ ᐃᓕᓐᓂᐊᕐᓂᖅ ᓄᓇᕗᒻᒥ ᐊᒃᑐᖅᓯᓯᑲᐅᑎᒋᕙᒃᐳᖅ 
ᒪᒃᑯᒃᑐᑦ ᓄᓇᕗᒻᒥᐅᑦ ᐱᔪᓐᓇᐅᑎᖏᓐᓂᒃ ᓇᓗᓇᐃᔭᖅᓯᒪᑎᓪᓗᒍ ᑎᑎᕋᖅᓯᒪᓂᖓᓂ 28−ᒥ, 29−ᒥ, 
ᐊᒻᒪᓗ 30−ᒥ CRC−ᑯᓐᓂ. 

ᑖᓐᓇ ᐱᓕᕆᕝᕕᒋᔭᐅᔪᖅ ᐃᒪᓐᓇᐅᖁᔨᓇᔭᖅᐳᖅ, ᐅᖓᕙᕆᐊᖅᑕᐅᓗᑎᒃ ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᓂ 
ᐃᓕᓐᓂᐊᕐᓂᕐᒧᑦ ᑭᖑᓕᖅᐹᕆᔭᖓᑕ ᐅᓪᓗᖏᑦ, ᐃᓚᖃᕐᓗᓂ ᐊᑐᓕᖅᑎᑦᑎᓂᕐᒧᑦ ᖃᖓᒃᑰᕋᔭᕐᓂᖏᓐᓂᒃ 
ᑐᙵᕕᖃᖅᑎᑕᐅᓗᑎᒃ ᐱᓕᕆᕝᕕᒋᔭᐅᔫᑉ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᕙᒌᔭᖅᑕᐅᓯᒪᔪᒧᑦ. 
ᐃᓚᖓᑦ ᐱᔾᔪᑕᐅᔪᖅ ᐊᑐᓕᖅᑎᑦᑎᓂᐊᕐᓗᓂ ᓄᑖᙳᕆᐊᖅᓯᒪᔪᒥᒃ IEP−ᒥᒃ ᐅᓄᖅᓯᒋᐊᖅᓯᓂᐅᓇᔭᖅᐳᖅ 
ᖃᔅᓯᐅᓂᖏᓐᓂᒃ ᐃᓄᐃᑦ ᐃᖅᑲᓇᐃᔭᖅᑐᑦ ᐃᓕᓐᓂᐊᖅᑐᓕᕆᓂᕐᒥ ᒪᑯᑎᒎᓇᖅ, ᐱᒋᐊᓪᓚᒃᑎᑕᐅᓯᒪᔪᑎᒍᑦ 
ᐃᖅᑲᓇᐃᔭᖅᑎᑖᕋᓱᖕᓂᕆᔭᐅᔪᑎᒍᑦ. 

ᐃᒪᓐᓇ ᐅᖃᐅᓯᐅᓯᒪᔪᖅᑕᖃᖅᐳᖅ, “ᐊᖅᑯᓯᓂᖅ ᐃᓕᓴᐃᔨᙳᖅᐸᓪᓕᐊᓪᓗᓂ ᑕᐃᒪᐃᑉᐸᒃᐳᖅ 
ᓯᕗᓂᑲᓪᓚᖓᓂ ᑕᒪᒃᑯᐊ ᐃᓕᓴᐃᔩᑦ ᐊᖏᓚᐅᙱᓐᓂᖏᓐᓂ ᐃᓕᓴᐃᓂᐊᕐᓂᕐᒧᑦ ᐃᓂᒋᓂᐊᖅᑕᒥᓂᒃ, 
ᑕᒪᓐᓇᓗ ᐱᒋᐊᓪᓚᕆᓕᖅᐸᒃᖢᓂ ᐊᖓᔪᒃᖠᐊᕐᔪᖕᓄᑦ ᐃᓕᓐᓂᐊᕐᕕᖕᒥ ᓯᕗᓂᒃᑲᓐᓂᐊᒍᓪᓘᓐᓃᑦ.’20 
ᐱᕙᓪᓕᐊᑎᑦᑎᓂᖅ ᓯᕗᓂᒃᓴᒥ ᐃᓕᓴᐃᔨᐅᓛᖅᑐᓂᒃ ᐱᒋᐊᕐᕕᖃᖅᐸᒃᐳᖅ ᐅᓪᓗᒥ ᐃᓕᓐᓂᐊᕐᑎᓂᑦ, 
ᐅᓄᖅᓯᕙᓪᓕᐊᔪᓪᓗ ᑎᑎᕋᖅᑕᐅᓯᒪᔪᑦ ᐃᑲᔪᖅᑐᐃᕙᒃᐳᑦ ᐃᖅᑲᓇᐃᔭᖅᑎᒃᓴᕐᓯᐅᕐᓂᕐᒥᒃ ᐃᓄᖕᓂᒃ 
ᓄᓇᓕᖕᓂᑦ ᐃᓕᓴᐃᓂᐅᕐᓗᑎᒃ ᓄᓇᓕᖕᓂ ᓇᑭᙶᕐᕕᒋᔭᒥᓂᑦ.21 ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᒪᒃᑯᒃᑐᓂᒃ 
ᓄᓇᕗᒻᒥᐅᓂᒃ ᐃᓕᓴᐃᔨᐅᕙᖕᓂᕐᒧᑦ ᐱᓪᓗᐊᑕᐅᕗᖅ ᑭᐅᓯᓂᐊᕐᓗᓂ ᖁᑦᑎᒃᑐᒥᒃ ᐃᖅᑲᓇᐃᔭᖅᑏᑦ 
ᐊᓯᔾᔨᖅᐸᓪᓕᐊᓂᕆᕙᒃᑕᖏᓐᓂᒃ ᐊᑐᓕᖅᑎᑦᑎᓂᕐᒧᓪᓗ ᒪᕐᕉᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᖅᑎᑦᑎᓂᕐᒥᒃ 
ᓄᓇᕗᒻᒥ. ᑕᐃᒪᐃᓐᓂᖓᓄᑦ, RCYO−ᒋᔭᐅᔪᖅ ᐃᒪᓐᓇᐅᖁᔨᓇᔭᖅᐳᖅ, ᑖᔅᓱᒪ ᐱᓕᕆᕝᕕᒋᔭᐅᔫᑉ 
ᐊᒃᓱᕈᒃᑲᓐᓂᖅᖢᑎᒃ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐱᓇᔪᖕᓂᕆᔭᖏᑦ ᓄᑖᙳᕆᐊᖅᓯᒪᔫᑉ IEP−ᒋᔭᐅᔫᑉ 
ᐊᑖᒍᑦ ᐃᓚᖃᕐᓗᓂ ᓯᕗᓪᓕᖅᐸᐅᑦᑎᐅᔾᔨᓂᕐᒥᒃ ᐃᖅᑲᓇᐃᔭᖅᑎᑖᕋᓱᖕᓂᕐᒥᒃ ᒪᒃᑯᒃᑐᓂᒃ ᐃᓄᖕᓂᒃ 
ᐃᓕᓴᐃᔨᐅᕙᖕᓂᕐᒧᑦ. 

ᐊᑐᓕᖁᔭᐅᔪᖅ #7:  ᐃᓚᓕᐅᑎᓗᒋᑦ ᑐᑭᖏᑦ ᐃᓚᐅᑎᑦᑎᓂᕐᒧᑦ ᐃᓕᓐᓂᐊᕐᓂᐅᕙᒃᑐᒥ ᐃᓕᓐᓂᐊᖅᑏᓪᓗ 
ᐃᑲᔪᖅᑐᖅᑕᐅᕙᖕᓂᖏᓐᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, ᓇᓗᙱᑦᑎᐊᖅᐸᒡᓗᑎᒡᓗ ᓄᑕᖅᑲᑦ, 
ᒪᒃᑯᒃᑐᑦ ᖃᖓᙳᑎᖏᓪᓗ ᐅᔾᔨᕆᔭᖃᖅᑎᑕᐅᒐᓗᐊᕐᒪᖔᑕ ᐃᑲᔪᖅᑐᐃᓂᐅᕙᒃᑐᓂᒃ ᑖᒃᑯᓄᖓ 
ᒪᓂᒪᑎᑕᐅᔪᓂᒃ. ᑐᑭᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᕙᒃᑐᒧᑦ ᐃᓕᓐᓂᐊᕐᕕᖕᒥᓗ 
ᐱᓕᕆᐊᖑᕙᒃᑐᒧᑦ ᑐᑭᓯᓇᖅᓯᑎᑕᐅᒃᑲᓐᓂᓪᓗᐊᖅᐳᑦ ᐱᖁᔭᕐᓂ, ᐃᓚᖃᕐᓗᓂ ᓇᓕᐊᒃ ᐃᓱᒪᒋᔭᒃᓴᑦ ᐊᑐᓂᑦ 
ᐱᓕᕆᐊᒃᓴᒃᑰᕋᔭᕐᒪᖔᑦ ᑭᓇᓗ ᑲᒪᒋᔭᒃᓴᖃᕐᒪᖔᑦ ᑲᒪᒋᔭᖃᕐᓂᐊᕐᓗᓂ ᑕᒪᒃᑯᓂᖓ ᐃᓱᒪᒋᔭᒃᓴᓂᒃ. 

ᒐᕙᒪᒋᔭᐅᔪᑦ ᑲᒪᒋᔭᒃᓴᖃᖅᐳᑦ ᓇᓗᙱᑦᑎᐊᕐᓂᕐᒥᒃ ᓄᑕᖅᑲᑦ ᐱᔪᓐᓇᐅᑎᖏᑦ ᐃᒃᐱᒋᔭᐅᑦᑎᐊᕋᓗᕐᒪᖔᑕ, 
ᓴᐳᔾᔭᐅᓯᒪᖕᒪᖔᑕ ᑲᔪᓯᑎᑕᐅᓯᒪᖕᒪᖔᑕᓗ, ᐃᓚᖃᓗᓂ ᑕᒪᓐᓇ ᓴᖅᑭᑎᑦᑎᓂᕐᒥᒃ ᐃᓂᒋᔭᐅᔪᓂᒃ ᓄᑕᖅᑲᑦ 
ᐱᕈᖅᐸᓪᓕᐊᕝᕕᒋᔪᓐᓇᖅᑕᖏᓐᓂᒃ ᑎᑭᐅᑎᔪᓐᓇᕐᓗᑎᒡᓗ ᐊᑕᙱᑦᑎᐊᕐᓗᒍ ᐱᔪᓐᓇᕐᓂᕆᔭᒥᓄᑦ. ᑕᒪᓐᓇ 
ᐱᓗᐊᙳᐊᕐᓂᖃᖅᐳᖅ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑕᐅᕙᒃᑐᓂ. 

ᑎᑎᕋᖅᓯᒪᖅᑳᖅᑐᓂ ᖃᐅᔨᑎᑦᑎᓂᕐᒧᑦ 2008−ᒥ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, ᐃᒪᓐᓇ 
ᐅᖃᖅᓯᒪᔪᖃᖅᐳᖅ ᑖᒃᑯᐊ ᐱᖁᔭᐃᑦ ᐊᑐᓕᖅᑎᑕᐅᓂᖏᓐᓂᒃ, ᐃᓚᖓᒍᑦ, ᑕᒪᓐᓇ ᑐᙵᕕᖃᖅᑎᑕᐅᓪᓗᓂ 
ᑕᐃᒪᐃᓪᓚᕆᖕᓂᕆᔭᐅᔪᒥᒃ ᐃᒪᓐᓇ, “ᑕᒪᕐᒥᑦᑎᐊᖅ ᓄᑕᖅᑲᑦ ᐃᓕᑦᑎᕙᓪᓕᐊᔪᓐᓇᕐᓂᖏᓐᓂᒃ, ᑕᒪᓐᓇ 
ᐃᓕᑉᐸᓪᓕᐊᓂᖅ ᐃᓄᖕᒧᑦ ᐊᑕᐅᓯᕐᒧᑦ ᑲᔪᓯᑎᑕᐅᕙᖕᓂᖓᓂᒃ, ᐊᒻᒪᓗ, ᑕᒪᒃᑯᐊ ᐊᔾᔨᒌᙱᑦᑐᑦ 
ᐃᓕᑦᑎᕙᓪᓕᐊᓂᕐᒧᑦ ᐱᔭᐅᔭᕆᐊᓖᑦ ᐊᔪᙱᓐᓂᕆᔭᐅᔪᓪᓗ ᐃᑲᔪᖅᑐᖅᑕᐅᖃᑦᑕᓪᓗᐊᕐᓂᖏᓐᓂᒃ 
ᐃᓚᐅᑎᑦᑎᔪᒥ ᐃᓕᑦᑎᕙᓪᓕᐊᓂᕐᒧᑦ ᐊᑐᖅᑕᐅᕙᒃᑐᒥ.”22 ᑎᑎᕋᖅᓯᒪᓂᖓ 28 CRC−ᒋᔭᐅᔪᒥ 

ᐅᖃᖅᓯᒪᕗᖅ ᓄᑕᖅᑲᑦ ᐱᔪᓐᓇᐅᑎᖃᕐᓂᖏᓐᓂᒃ ᐃᓕᓐᓂᐊᕐᓂᕐᒧᑦ — ᑕᒪᓐᓇᓗ ᐃᓕᓐᓂᐊᕐᓂᖅ 
ᐋᖅᑭᒃᓱᐃᕙᓪᓕᐊᕝᕕᐅᓗᓂ ᑕᒪᐃᑕ ᓄᑕᖅᑲᑦ ᐃᓕᖅᑯᓯᖏᓐᓂᒃ, ᐊᔪᙱᑕᖏᓐᓂᒃ, 
ᐊᔪᕈᓐᓃᖅᓯᒪᔭᖏᓐᓂᒡᓗ, ᑕᒪᓐᓇᓗ ᐃᓚᑰᙱᑦᑎᐊᖅᑎᓪᓗᒍ.23 ᑕᒪᓐᓇ ᐃᓚᐅᑎᑦᑎᑦᑎᐊᕐᓗᓂ 
ᐃᓕᓐᓂᐊᖅᑎᑦᑎᓂᖅ ᒪᓕᑦᑎᐊᖅᑰᔨᒐᓗᐊᖅᑎᓪᓗᒍ ᑕᒪᑐᒧᖓ ᓄᑕᖅᑲᑦ ᐱᔪᓐᓇᐅᑎᒋᔭᖓᓄᑦ, ᑕᒪᓐᓇ 
ᐃᓱᒪᒋᔭᒃᓴᖅ ᑐᑭᖃᖅᑎᑕᐅᙱᓚᖅ ᑕᒪᑐᒪᓂ ᐱᖁᔭᒃᓴᒥ, ᑕᒪᓐᓇᓗ ᓴᖅᑭᑎᑦᑎᓕᑐᐃᓐᓇᕆᐊᖃᖅᖢᓂ 
ᓇᓗᓇᕐᓂᕈᔪᖕᒥᒃ ᑕᒪᓐᓇ ᐃᓚᐅᑎᑦᑎᓗᓂ ᐃᓕᓐᓂᐊᖅᑎᑦᑎᓂᖅ ᐃᓗᓕᖃᖅᐸᖕᒪᖔᑦ. 

2014−ᒥ ᑐᓐᓂᖅᑯᑕᐅᓯᒪᔪᒥ ᑲᑎᒪᑎᑦᑎᔨᒋᔭᐅᔪᒧᑦ ᐱᑐᐃᓐᓇᐅᙱᑦᑐᓄᑦ ᑲᑎᒪᔨᕋᓛᓄᑦ 
ᕿᒥᕐᕈᐊᖅᓯᒃᑲᓐᓂᕐᓂᕐᒥᒃ ᐆᒥᖓ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, ᑖᓐᓇ ᐱᓕᕆᕝᕕᒋᔭᐅᔪᖅ 
ᐃᒪᓐᓇᐅᖁᔨᓚᐅᖅᐳᖅ, ᐃᓚᓯᔪᖃᕐᓗᓂ ᑐᑭᖏᓐᓂᒃ ᐃᓚᐅᑎᑦᑎᓂᕐᒥ ᐃᓕᓐᓂᐊᖅᑐᓕᕆᓂᕐᒥ 
ᐃᓕᓐᓂᐊᖅᑏᓪᓗ ᐃᑲᔪᖅᑐᖅᑕᐅᕙᖕᓂᖏᓐᓄᑦ ᐱᔨᑦᑎᕋᕐᓂᕆᔭᐅᔪᓂ ᑎᑎᕋᖅᓯᒪᓂᖓᓂ 3−ᒥ ᑕᕝᕙᓂ 
ᐱᖁᔭᕐᒥ.24 RCYO−ᒋᔭᐅᔪᖅ ᐃᑲᔪᖅᑐᐃᕗᖅ ᐱᓕᕆᕝᕕᒋᔭᐅᔫᑉ ᖃᓄᐃᓕᐅᖁᔭᖏᓐᓂᒃ ᐃᓚᓯᔪᒪᓪᓗᑎᒃ 
ᑖᒃᑯᖕᓂᙵ ᒪᕐᕉᖕᓂᒃ ᑐᑭᖏᖕᓂᒃ ᑕᒪᑐᒧᖓ ᐱᖁᔭᕆᔭᐅᓂᐊᖅᑐᒧᑦ. ᑭᓯᐊᓂᓗᑦᑕᐅᖅ,ᑕᒪᒃᑯᐊ 
ᑕᒪᕐᒥᑦᑎᐊᖅ ᐃᑲᔪᖅᑐᐃᓃᑦ ᐱᔨᑦᑎᕋᕐᓂᐅᙱᑎᓪᓗᒋᑦ, RCYO−ᒋᔭᐅᔪᖅ ᐊᔾᔨᖃᖅᐳᖅ 
ᖃᓄᐃᓕᐅᖁᔭᐅᓯᒪᔪᒥᒃ ᐋᖅᑭᒃᓱᖅᑕᐅᓚᐅᖅᑐᒥᑦ ᐅᑯᓇᓂ, ᑖᒃᑯᓇᓂᕐᒥᐅᑕᐅᙱᑦᑐᓂ 
ᕿᒥᕐᕈᐊᖅᑕᐅᒃᑲᓐᓂᕐᓂᖏᑦ ᐃᓚᓕᐅᔾᔨᓯᒪᓪᓗᓂ ᐃᓕᓐᓂᐊᖅᑐᓕᕆᓂᕐᒥ25 ᑖᓐᓇ ᐅᖃᐅᓯᖅ, 
‘ᐃᑲᔪᖅᑐᐃᓃᑦ’ ᓈᒻᒪᖕᓂᖅᓴᐅᓂᖓᓂᒃ ᐅᖃᐅᓯᐅᓗᓂ ᐆᒪᙵᑦ, ‘ᐃᓕᓐᓂᐊᖅᑏᑦ 
ᐃᑲᔪᖅᑐᖅᑕᐅᕙᖕᓂᖏᓐᓄᑦ ᐱᔨᑦᑎᕋᕐᓂᕆᔭᐅᔪᑦ’. 

ᐃᓚᓕᐅᔾᔨᓂᖅ ᑕᒪᒃᑯᓂᖓ ᑐᑭᒋᔭᐅᔪᓂᒃ ᐱᖁᔭᕐᓄᑦ ᓇᓗᙱᑦᑎᐊᕈᑕᐅᕙᒃᐳᖅ ᑕᒪᐃᓐᓄᑦ 
ᑐᑭᓯᐅᒪᔭᐅᓕᕐᓂᖏᓐᓂᒃ ᑕᒪᒃᑯᐊ ᐅᖃᐅᓰᑦ, ᒥᑭᒡᓕᒋᐊᖅᑎᑦᑎᕙᒃᖢᓂᓗ ᓇᓗ ᓇᕿᕈᔪᖕᓂᕐᒥᒃ ᑭᓲᖕᒪᖔᑕ 
ᐃᑲᔪᖅᑐᐃᔾᔪᑏᑦ ᐱᔨᑦᑎᕋᕈᑕᐅᕙᒃᑐᓪᓗ ᒪᒃᑯᒃᑐᑦ ᓄᓇᕗᒻᒥᐅᑦ ᐊᑐᕈᓐᓇᖅᑕᖏᑦ. ᓄᑕᖅᑲᑦ, ᒪᒃᑯᒃᑐᑦ, 
ᖃᑕᙳᑎᖏᓪᓗ ᖃᐅᔨᒪᔭᕆᐊᖃᖅᐳᑦ ᑭᓱᓂᒃ ᐃᑲᔪᖅᑐᐃᔾᔪᑎᓂᒃ ᒪᓂᒪᕝᕕᐅᖕᒪᖔᑕ, 
ᑎᑎᕋᖅᓯᒪᒐᓗᐊᖅᐸᑕ ᐱᖁᔭᕆᔭᐅᔪᓂ ᐱᓕᕆᕝᕕᒋᔭᐅᔪᓪᓘᓐᓃᑦ ᑎᑎᕋᖅᓯᒪᔪᖁᑎᖏᓐᓂ, ᐃᒪᐃᓐᓂᖓᓄᑦ, 
ᐱᑕᖃᑦᑎᐊᙱᓐᓂᖓ ᑐᓴᖅᑕᐅᔪᒃᓴᓂᒃ ᓄᖅᑲᖓᑎᑦᑎᑐᐃᓐᓇᕆᐊᖃᕐᒪᑦ ᓄᑕᕋᐅᑉ ᐱᔪᓐᓇᐅᑎᒋᔭᖓᓂᒃ 
ᐱᕙᓪᓕᐊᓂᕐᒥᒃ ᐊᔪᙱᓐᓂᓕᒫᒥᑎᒍᑦ. 

ᐊᒻᒪᓗᒃᑲᓐᓂᖅᑕᐅᖅ, ᑐᑭᓯᓇᑦᑎᐊᕆᐊᖃᖅᐳᑦ ᒪᕐᕉᖕᓄᑦ ᐱᑕᖃᖅᐸᒌᖅᑑᖕᓄᑦ ᑐᑮᖕᓄᑦ ᑕᒪᑐᒪᓂ ᐱᖁᔭᕐᒥ 
− ᐃᓕᓐᓂᐊᕐᕕᖕᓂ ᐱᓕᕆᐊᖑᕙᒃᑐᓄᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᐱᓕᕆᐊᖑᕙᒃᑐᓄᑦ, ᐃᓱᒪᒋᔭᒃᓴᓄᓪᓗ 
ᑖᒃᑯᑎᒎᓈᖅᑐᓄᑦ ᐊᑐᓂᑦ ᑕᒪᐃᓐᓄᑦ, ᐊᒻᒪᓗ, ᑭᒃᑯᑦ ᑲᒪᒋᔭᒃᓴᖃᕐᒪᖔᑕ ᑲᒪᓂᐊᕐᓗᑎᒃ ᑕᒪᒃᑯᓂᖓ 
ᐃᓱᒪᒋᔭᒃᓴᓂᒃ (ᓲᕐᓗ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᒋᔭᐅᔪᕐᓘᓐᓃᑦ). 

ᐊᑐᓕᖁᔭᐅᔪᖅ #8:  ᖃᐅᔨᒃᑲᐃᔾᔪᑎᒋᓗᒍ ᐃᓱᒪᒋᔭᐅᓯᒪᔪᖅ ᐃᓐᓇᕐᓂᒃ ᐊᕐᕌᒍᑭᓗᐊᖅᑐᓂᒃ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ ᒥᑭᒡᓕᒋᐊᖅᑎᑦᑎᔪᒪᓪᓗᓂ ᐊᔭᖅᑭᑦᑕᕈᑎᓂᒃ ᐊᕐᕌᒍᑭᓗᐊᖅᑐᓄᑦ 
ᐃᓕᓐᓂᐊᖅᑎᓄᑦ ᐋᖅᑭᒃᓯᒪᓕᖅᑎᑦᑎᔪᒪᔪᓄᑦ ᐃᒻᒥᒧᑦ, ᑕᒪᒃᑯᐊᓗ ᓈᒻᒪᒃᑐᒥᒃ ᐃᓐᓇᕈᖅᓯᒪᔪᑦ 
ᑕᐃᒪᐃᓕᐅᕈᓐᓇᕐᓂᐊᕐᓗᑎᒃ. 

ᓇᓗᓇᐃᔭᖅᓯᒪᑎᓪᓗᒍ ᐅᕙᓂ, ᓄᓇᕗᒻᒥ ᒪᓕᒐᕐᒥ ᐃᓐᓇᐅᓕᕐᓂᕋᖅᑕᐅᓂᕐᒧᑦ ᐱᖁᔭᕐᒥ, ᑕᒪᕐᒥᑦᑎᐊᖅ 
ᐃᓄᐃᑦ ᑎᑭᐅᑎᕙᒃᐳᑦ ᒪᓕᒐᑎᒍᑦ ᐃᓐᓇᐅᓕᕐᓂᕋᖅᑕᐅᓂᕐᒥᒃ, ᐊᕐᕌᒍᑭᓗᐊᕈᓐᓃᖅᖢᑎᒡᓗ, 
ᐊᕐᕌᒍᖃᓕᕐᓂᕐᒥᓄᑦ 19−ᓂᒃ.26 ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, ᖃᔅᓯᑲᓪᓚᖕᓂᒃ 
ᑎᑎᕋᖅᓯᒪᓂᖅᑕᖃᖅᐳᖅ ᐅᖃᕐᕕᓕᖕᓂᒃ ᐊᖓᔪᖅᑳᓄᑦ ᑭᒡᒐᖅᑐᐃᔪᓄᑦ ᐊᕐᕌᒍᑭᓗᐊᖅᑐᓂᒃ, ᐅᕝᕙᓘᓐᓃᑦ 
ᐃᓕᓐᓂᐊᖅᑎᓄᑦ ᓇᖕᒥᓂᖅ ᑭᒡᒐᖅᑐᕈᓐᓇᓕᖅᑐᓄᑦ, ᐃᓐᓇᕈᖅᓯᒪᓕᕈᑎᒃ. ᓱᕐᓗ ᐃᒪᓐᓇ, ᑎᑎᕋᖅᓯᒪᔪᑎᑐᑦ 
ᑎᑎᕋᖅᓯᒪᓂᖓᓂ 31−ᒥ ᑕᕝᕙᓂ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ: 

ᐊᑎᓕᐅᖅᑕᐅᓂᖓ ᐊᕐᕌᒎᑭᓗᐊᖅᑑᑉ 
(2) ᐃᓄᖕᒥᒃ ᐊᕐᕌᒍᑭᓗᐊᖅᑐᖃᖅᐸᑦ, ᐊᖓᔪᖅᑳᕆᔭᐅᔪᑦ ᑖᔅᓱᒧᖓ ᐃᓄᖕᒧᑦ 
ᐊᑎᓕᐅᕆᑐᐃᓐᓇᕆᐊᓖᑦ ᑖᔅᓱᒥᖓ ᐃᓄᖕᒥᒃ ᐃᓕᓐᓂᐊᕐᕕᖕᒥ. 
ᐊᑎᓕᐅᖅᑕᐅᓂᖓ ᐃᓐᓇᐅᑉ 
(3) ᐃᓄᖕᒥᒃ ᐃᓐᓇᕈᖅᓯᒪᔪᖃᖅᐸᑦ, ᑖᓐᓇ ᐃᓄᒃ ᓇᖕᒥᓂᑦ ᐊᑎᓕᐅᕆᓪᓗᐊᖅᐳᑦ 

ᐃᓚᐅᓂᐊᕐᓂᕐᒥᓂᒃ ᐃᓕᓐᓂᐊᕐᕕᖕᒥ. 

ᑕᕝᕙᓂ ᑕᑯᔾᔪᑕᐅᔪᓐᓇᖅᑐᒥ, ᐊᕐᕌᒍᑭᓗᐊᖅᑐᑦ ᐃᓕᓐᓂᐊᖅᑏᑦ ᐊᑎᓕᐅᖅᑕᐅᓯᒪᙱᑦᑐᑦ ᐊᖓᔪᖅᑳᒥᓂᑦ 
ᐃᓕᓐᓂᐅᕝᐊᕐᕕᖕᒧᑦ, ᓇᖕᒥᓂᕐᓗ ᐊᑎᓕᐅᖅᑕᐅᑎᑦᑐᒪᓗᑎᒃ, ᐊᔭᖅᑭᑦᑕᕈᑎᓄᐊᖅᐸᒃᐳᑦ 
ᑕᐃᒪᐃᓕᐅᕈᒪᓐᓂᕈᑎᒃ, ᑕᒪᓐᓇᓗ ᒪᓕᒐᐅᑉ ᐊᑖᓃᖦᖢᓂ ᒫᓐᓇ ᐋᖅᑭᒃᓯᒪᓂᖓᓂᕆᔭᖓᑐᑦ. ᐱᒻᒪᕆᐅᕗᖅ 
ᐅᔾᔨᕆᔭᖃᕐᓂᐊᕐᓗᓂ ᑖᓐᓇ ᑕᐃᒪᐃᓪᓚᕆᒐᓱᒋᔭᐅᓇᓂ ᑕᐅᑐᖅᑰᖅᑕᐅᕙᒃᐳᖅ, ᑲᔪᓯᓂᖃᖅᓯᒪᓪᓗᓂ 
ᐊᕐᕌᒍᓂ ᐊᑐᖅᑕᐅᓵᖅᑐᓂ, ᓴᖅᑭᑎᑕᐅᓯᒪᓪᓗᓂᓗ RCYO−ᑯᓐᓄᑦ ᑭᒡᒐᖅᑐᖅᑕᐅᓪᓗᓂ 
ᐃᑲᔪᖅᑐᖅᑕᐅᖁᓪᓗᒍ.  

ᒥᑭᒡᓕᒋᐊᖅᑎᑦᑐᒪᓪᓗᒋᑦ ᐊᔭᖅᑭᑦᑕᕈᑏᑦ ᐊᕐᕌᒍᑭᓗᐊᖅᑐᑦ ᐃᓕᓐᓂᐊᖅᑏᑦ ᓵᑦᑎᐊᕐᒥᐅᑕᕆᓕᖅᐸᒃᑕᖏᑦ 
ᐋᖅᑭᒃᓯᒪᓕᖅᑎᑦᑎᔪᒪᓕᕌᒐᒥᒃ ᓇᖕᒥᓂᖅ ᑭᒡᒐᖅᑐᕐᓗᑎᒃ, ᑖᓐᓇ RCYO−ᒋᔭᐅᔪᖅ ᐃᒪᓐᓇᐅᖁᔨᓇᔭᖅᐳᖅ, 
ᐃᓱᒪᒋᔭᐅᕙᒃᑐᖅ ᐃᓐᓇᕐᓄᑦ ᐊᕐᕌᒍᑭᓗᐊᖅᑐᓄᑦ ᓴᖅᑭᑎᑕᐅᓯᒪᕗᖅ ᐊᓯᔾᔨᖅᑕᐅᔪᒪᔪᓂ ᐅᕙᓂ, 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ. ᐃᒪᓐᓇᐅᒐᓗᐊᖅᑎᓪᓗᒍ, ᐱᑕᖃᙱᓐᓂᖅᓴᐅᒐᓗᐊᖅᑎᓪᓗᒍ 
ᑐᓴᖅᑕᐅᔪᒃᓴᓂᒃ ᒪᓂᒪᔪᓂᒃ ᐃᓐᓇᕐᐃᑦ ᐊᕐ ᕌᒎᑭᓗᐊᖅᑐᑦ ᒥᒃᓵᓄᑦ ᐱᔾᔪᑎᖃᕐᓗᑎᒃ ᐃᓕᓐᓂᐊᕐᓂᓕᕆᓂᕐᒥᒃ 
ᐃᓕᓐᓂᐊᖅᐸᖕᓂᕐᒥᒡᓗ ᑲᓇᑕᒥ,27 ᐃᓱᒪᒋᔭᐅᕙᒃᑐᖅ ᐃᓐᓇᕐᓄᑦ ᐊᕐᕌᒍᑭᓗᐊᖅᑐᓄᑦ ᖃᐅᔨᒪᔭᐅᕗᖅ 
ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐃᓄᓕᕆᓂᕐᒧᓪᓗ ᐱᓕᕆᐊᖑᕙᒃᑐᓂ.28-29 

ᑎᑎᕋᖅᓯᒪᓂᖓᑕ ᐃᓚᖓ ᐅᑯᓇᙵᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓗᐊᖅᓴᐃᕙᖕᓂᕐᒧᑦ 
ᒪᓕᒃᑕᐅᕙᒃᑐᑦ30 ᐃᓚᖓᒍᑦ ᐃᒪᓐᓇ ᐅᖃᖅᓯᒪᕗᖅ, ᐃᒪᓐᓇ: 

ᐊᕐᕌᒍᑭᓗᐊᖅᑐᒥᒃ (ᐊᕐᕌᒍᖏᑦ ᒪᓕᒐᑎᒍᑦ ᐊᕐᕌᒍᒋᔭᐅᕙᒃᑐᑦ ᐊᑖᓃᓪᓗᑎᒃ 19 ᖑᖅᓯᒪᙱᓪᓗᑎᒃ)  
ᑎᑭᐅᑎᓯᒪᓕᖅᐸᑕ ᓈᒻᒪᒃᑐᒥᒃ ᖃᐅᔨᒪᓂᖃᓕᕐᓗᑎᒃ ᑐᑭᓯᐅᒪᓂᖃᓕᕐᓗᑎᒡ; 
ᐃᒃᐱᒋᔭᖃᑦᑎᐊᕐᓂᐊᕐᓗᑎᒃ ᖃᓄᐃᓕᖓᓂᖓᓂᒃ ᖃᓄᐃᓕᖓᓕᖅᑎᑦᑎᔪᓐᓇᕐᓂᖓᓂᒡᓗ 
ᑲᒪᒋᔭᐅᓂᐊᕐᓗᓂ ᐊᑐᖅᑕᐅᔪᒪᓯᒪᔪᒥᒃ, ᑖᓐᓇ ᐊᕐᕌᒎᑭᓗᐊᖅᑐᖅ ᑲᒪᒋᔭᐅᔪᓐᓇᖅᐳᖅ ᐃᓐᓇᐅᓪᓗᓂ 
ᐊᕐᕌᒍᖏᑦ ᓈᒻᒪᒃᑐᒧᑦ ᑎᑭᐅᑎᓯᒪᙱᓐᓂᖏᓐᓂᒃ. ᐃᓐᓇᑎᑐᑦ ᐃᓱᒪᖃᓕᖅᑑᑉ ᐊᕐᕌᒍᑭᓗᐊᖅᑑᑉ 
ᐋᖅᑭᒃᓯᒪᓕᖅᑎᑦᑎᔪᓐᓇᕐᓂᖓ ᑐᙵᕕᖃᖅᑐᑑᙱᓚᖅ ᑖᔅᓱᒪ ᐃᓅᑉ ᓈᓴᖅᑕᐅᕙᓪᓕᐊᓂᒃᑯᑦ 
ᐊᕐᕌᒍᓪᓚᑦᑖᕆᔭᖏᓐᓄᑦ. ᒪᒃᑯᒃᑐᑦ ᐃᓄᐃᑦ ᐊᔪᙱᓐᓇᓱᒋᔭᐅᓕᖅᐸᒃᐳᑦ ᑐᑭᓯᐅᒪᔪᓐᓇᕈᑎᒃ ᑎᒥᒥᒍᑦ 

ᖃᓄᐃᓕᖓᓪᓚᕆᖕᓂᕐᒥᓂᒃ ᐊᒻᒪᓗ ᒪᓂᒪᑎᑕᐅᔪᓄᑦ ᐃᓗᐊᖅᓴᖅᑕᐅᔪᓐᓇᕐᓂᕐᓄᑦ 
ᖃᓄᐃᒻᒪᖔᓪᓘᓖᓐᓃᑦ ᖃᐅᔨᓴᕐᕕᐅᓂᕐᒧᑦ ᐊᑐᖅᑕᐅᖔᕈᓐᓇᖅᑐᓄᑦ. ᐊᒻᒪᓗᑦᑕᐅᖅ, 
ᐃᓗᐊᖅᓴᖅᑕᐅᔭᖅᑐᖅᓯᒪᔪᖅ ᑐᑭᓯᐅᒪᔪᓐᓇᕆᐊᖃᖅᐳᖅ ᖁᐊᖅᓵᕐᓇᕐᓂᕐᓂᒃ 
ᐱᕚᓪᓕᕈᑕᐅᔪᓐᓇᖅᑐᓂᒡᓗ ᑕᑯᔭᒃᓴᐅᔪᓂᒡᓗ ᓯᕗᓂᒃᓴᒥ ᖃᓄᐃᓕᖓᓕᕐᓂᕆᔭᐅᔪᓂᒃ 
ᐊᒃᑐᐊᓂᓕᖕᓂᒃ ᖃᐅᔨᓴᖅᑕᐅᓂᕐᒧᑦ ᑲᒪᒋᔭᐅᓂᕐᒧᓪᓗ, ᐊᒻᒪᓗᑦᑕᐅᖅ ᑲᒪᒋᔭᐅᙱᓐᓂᕐᒧᑦ. 
ᐊᕐᕌᒍᑭᓗᐊᖅᑐᒥᒃ ᐊᔪᙱᓐᓂᖃᖅᑐᖃᖅᐸᑦ ᐊᖏᖅᓯᔪᓐᓇᕐᓂᕐᒥᒃ, ᑕᒪᒃᑯᐊ ᐃᓗᐃᖅᓴᐃᕙᖕᓂᕐᒧᑦ 
ᐱᓕᕆᐊᖃᖅᐸᒃᑐᑦ ᒪᓕᒋᐊᖃᖅᐳᑦ ᑖᔅᓱᒪ ᐊᕐᕌᒍᑭᓗᐊᖅᑑᑉ ᐋᖅᑭᒃᓯᒪᓕᖅᑎᑕᖓᓄᑦ, ᑖᔅᓱᒪᓘᓐᓃᑦ 
ᐊᕐᕌᒎᑭᓗᐊᖅᑑᑉ ᐊᖑᔪᖅᑳᖏᒃ ᒪᓕᒐᑎᒍᓪᓘᓐᓃᑦ ᑲᒪᔨᒋᕙᒃᑕᖏᒃ ᑖᔅᓱᒥᖓ 
ᐊᖏᖃᑎᖃᙱᒃᑲᓗᐊᖅᐸᑎᒃ. 

ᑐᓴᖅᑕᐅᔪᒃᓴᐃᑦ ᐱᔭᐅᔪᑦ RCYO−ᑯᓐᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ31 ᐅᔾᔨᕆᔭᖃᖅᐳᑦ ᐅᑯᓂᖓ 
ᐱᔾᔪᑎᖃᕐᓗᑎᒃ, ᐃᓐᓇᕈᖅᓯᒪᔪᓂᒃ ᐊᕐᕌᒍᑭᓗᐊᖅᑐᓂᒃ ᐊᕐᕌᒍᖏᓐᓂᒡᓗ: 

• ᐋᖅᑭᒃᓯᒪᑲᐅᑎᒋᔪᒥᒃ ᒪᓕᒋᐊᖃᖅᑐᖅᑕᖃᙱᓚᖅ; 

• ᑕᒪᑐᒪ ᖃᓄᐃᓕᖓᓕᖅᑎᑕᐅᓂᖓ ᐋᖅᑭᒃᓯᒪᓕᖅᑎᑕᐅᕙᒃᐳᖅ 
ᐊᑕᐅᓯᐅᓈᖅᑎᑕᐅᕙᓪᓕᐊᓪᓗᑎᒃ; 

• ᓄᑕᖅᑲᖅ ᒪᒃᑯᖕᓂᓖᑦ 12-ᒥᒃ ᖃᐅᔨᓴᖅᑕᐅᖃᓯᐅᔾᔭᐅᓯᒪᕗᑦ ᐃᓐᓇᕈᖅᓯᒪᓂᕋᖅᑕᐅᓪᓗᑎᒃ 
ᐅᑭᐅᑭᓗᐊᖅᖢᑎᒃ; 

• ᑭᒃᑯᑐᐃᓐᓇᓂᒃ ᐅᖃᐅᓯᖃᖅᖢᓂ, ᐅᑭᐅᑭᓗᐊᖅᑐᑦ ᐊᕐᕌᒍᓖᑦ 16−ᒥᑦ 18−ᒧᑦ 
ᐃᓐᓇᕈᖅᓯᒪᓪᓗᐊᓕᖅᐸᒃᐳᑦ.  

ᖃᐅᔨᒃᑲᐃᔾᔪᑎᒋᓗᒍ ᐃᓱᒪᒋᔭᐅᓯᒪᔪᖅ ᐃᓐᓇᕐᓂᒃ ᐊᕐᕌᒍᑭᓗᐊᖅᑐᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ 
ᒥᑭᒡᓕᒋᐊᖅᑎᑦᑎᔪᒪᓪᓗᓂ ᐊᔭᖅᑭᑦᑕᕈᑎᓂᒃ ᐊᕐᕌᒍᑭᓗᐊᖅᑐᓄᑦ ᐃᓕᓐᓂᐊᖅᑎᓄᑦ 
ᐋᖅᑭᒃᓯᒪᓕᖅᑎᑦᑎᔪᒪᔪᓄᑦ ᐃᒻᒥᒧᑦ, ᑕᒪᒃᑯᐊᓗ ᓈᒻᒪᒃᑐᒥᒃ ᐃᓐᓇᕈᖅᓯᒪᔪᑦ ᑕᐃᒪᐃᓕᐅᕈᓐᓇᕐᓂᐊᕐᓗᑎᒃ. 
ᑖᓐᓇ ᖃᓄᐃᓕᐅᖁᔨᓯᒪᓂᖅ ᒪᓕᑦᑎᐊᖅᐳᖅ ᑎᑎᕋᖅᓯᒪᓂᖓᓂᒃ 12−ᒥᒃ CRC−ᒥ, ᑖᓐᓇᓗ 
ᐅᖃᐅᓯᖃᖅᖢᓂ ᒐᕙᒪᒃᑯᑦ ᐱᓕᕆᐊᕆᓪᓚᕆᒋᐊᖃᖅᑕᖓᓂᒃ ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ ᑐᓂᓗᒍᓗ 
ᑕᐃᒪᐃᓐᓂᕐᒥᓄᑦ ᐱᔾᔪᑎᒋᔭᖓᓂᒃ ᓄᑕᕋᐅᑉ ᐃᓱᒪᒋᓯᒪᔭᖓ, ᑕᒪᓐᓇᓗ ᑐᙵᕕᖃᖅᑎᑕᐅᓪᓗᓂ ᓄᑕᕋᐅᑉ 
ᐊᔪᙱᓐᓂᕆᔭᖓᓂᒃ ᖃᓄᐃᓕᖓᓂᕆᔭᐅᔪᓂᒡᓗ. 

ᐃᓱᓕᓐᓂᖓ 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕙᒃᐳᑦ ᖃᐅᔨᑎᑦᑎᔪᒪᓪᓗᑎᒃ ᐊᓯᔾᔨᕆᐊᖅᑕᐅᓯᒪᔪᒥᒃ ᐱᖁᔭᒃᓴᒥᒃ 
ᒪᓕᒐᓕᐅᕐᕕᖕᒧᑦ ᓄᓇᕗᒻᒥᐅᓄᑦ ᐅᐱᕐᙶᖑᓕᖅᐸᑦ 2019−ᒥ, ᑖᓐᓇ RCYO−ᒋᔭᐅᔪᖅ ᒪᓂᒪᑎᑦᑎᕗᖅ 
ᐅᑯᓂᖓ ᖃᓄᐃᓕᐅᖁᔭᐅᓯᒪᔪᓂᒃ ᐃᓱᒪᖃᕐᓂᕐᒧᑦ ᓴᐳᔾᔨᓯᒪᔪᓐᓇᕐᓂᕐᒥᒃ ᓯᕗᒻᒧᐊᖅᐸᓪᓕᐊᑎᑦᑎᔪᒪᓂᕐᒥᒡᓗ 
ᐱᔪᓐᓇᐅᑎᖏᓐᓂᒃ ᒪᒃᑯᒃᑐᑦ ᓄᓇᕗᒻᒥᐅᑦ. 

1. ᐅᖃᐅᓯᒃᑯᑦ ᐃᓚᐅᑎᓪᓗᒍ ᐱᓕᕆᐊᖃᕈᒪᓪᓚᕆᖕᓂᖅ CRC−ᒥᒃ ᑖᓐᓇ ᑕᓯᐅᖅᑎᐅᓪᓗᓂ 
ᐊᑐᖅᑕᐅᕙᖕᓂᖓᓂᒃ ᐊᐅᓚᑦᑎᓂᐊᕐᓗᓂ ᑐᑭᖃᓕᖅᑎᑦᑎᓂᐊᕐᓗᓂᓗ ᐊᓯᔾᔨᕆᐊᖅᓯᒪᔪᒥᒃ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ. 

2. ᐱᔮᕆᓗᓂ ᐃᓱᒪᒃᓴᖅᓯᐊᑦᑎᐊᖅᓯᒪᓗᓂᓗ ᕿᓂᕐᓗᓂ ᐅᖃᐅᓯᐅᓯᒪᔪᓂᒃ ᐃᓕᓐᓂᑎᐅᒪᐅᖅᓯᒪᔪᓂᑦ 
ᒫᓐᓇᓗ ᐃᓕᓐᓂᐊᖅᑎᓂᑦ ᐋᖅᑭᒃᓱᐃᕙᓪᓕᐊᓕᕌᖓᒥᒃ ᐊᑐᐊᒐᓂᒃ ᑲᔪᓯᐊᔾᔪᑕᐅᕙᒃᑐᓂᒡᓗ 
ᐃᑲᔪᖅᑐᐃᓗᑎᒃ ᐊᓯᔾᔨᕆᐊᖅᑕᐅᓯᒪᔪᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᒃ ᐊᒻᒪᓗ ᓯᕗᓂᒃᓴᒥ 
ᐱᖁᔭᕐᓂᒃ ᐊᓯᔾᔨᕆᐊᖅᓯᓇᔭᕐᓂᕐᒥᒃ. 

3. ᑭᐅᓗᒋᑦ ᐃᓚᐅᑎᑕᐅᙱᓐᓂᖏᑦ ᐅᑭᐅᑭᓗᐊᖅᑐᑦ ᐃᓕᓐᓂᐊᖅᑏᑦ ᐱᒋᐊᖅᑎᑦᑎᓂᕐᒥᒃ 
ᐱᓕᕆᐊᖃᕐᓂᒃᑯᓪᓗ ᐃᓚᐅᓂᕐᒥᒃ ᐊᐅᓚᑦᑎᕙᖕᓂᕐᒧᑦ ᑲᔪᓯᓂᕆᔭᐅᕙᒃᑐᓂ, ᐱᓗᐊᙳᐊᖅᖢᓂ 
ᑕᒪᒃᑯᓄᖓ ᐱᔾᔪᑎᖃᖅᑐᓄᑦ ᐃᓕᓐᓂᐊᖅᑏᑦ ᓄᖅᑲᖓᑎᑕᐅᓂᖏᓐᓂᑦ ᐃᓕᓐᓂᐊᕐᓂᕐᒥᑦ 
ᐊᒻᒪᓗ/ᐅᕝᕙᓘᓐᓃᑦ ᐊᓂᑕᐅᓂᕐᒧᑦ ᐃᓕᓐᓂᐊᕐᕕᖕᒥᑦ. 

4. ᓴᙱᒃᑎᒋᐊᕐᓗᒍ ᐃᓕᓐᓂᐊᖅᑏᑦ ᐃᓚᐅᓂᕆᕙᒃᑕᖓᑦ ᐱᓕᕆᐊᖑᕙᒃᑐᒥ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓚᓯᓗᑎᒃ ᑐᑭᓯᓇᑦᑎᐊᒃᑲᓐᓂᕐᓂᖅᓴᓂᒃ ᐊᑐᖅᑕᐅᖃᑦᑕᕋᖅᑐᓂᑦ 
ᐱᖁᔭᕐᓂ ᐋᖅᑭᒃᓯᓗᑎᒡᓗ ᓂᕈᐊᕈᓐᓇᕐᓂᕆᔭᐅᔪᓂᒃ ᓂᕈᐊᖅᑕᐅᓯᒪᔪᓄᑦ ᐃᓕᓐᓂᐊᖅᑎᓄᑦ 
ᑭᒡᒐᖅᑐᖅᑎᒋᔭᐅᔪᓄᑦ. 

5. ᐃᓕᓐᓂᐊᕐᓂᓕᕆᔨᒃᑯᑦ ᑲᔪᓯᑎᑦᑎᓗᑎᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐱᓕᕆᐊᖑᕙᒃᑐᓂᒃ 
ᑕᒪᐃᓐᓂᓕᒫᖅ ᓄᓇᓕᖕᓂ ᓄᓇᕗᒻᒥ. 

6. ᓯᕗᓪᓕᖅᐸᐅᑦᑎᐅᑎᓗᒋᑦ ᐃᓂᑖᖅᑎᑕᐅᕙᓪᓕᐊᓂᖏᑦ ᒪᒃᑯᒃᑐᑦ ᐃᓄᐃᑦ ᐃᓕᔭᐃᔨᐅᓂᕐᓄᑦ 
ᐅᑯᑎᒎᓇᖅ, ᐃᓄᐃ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᕙᒌᔭᖅᑕᐅᓯᒪᔪᒥ. 

7. ᐃᓚᓕᐅᑎᓗᒋᑦ ᑐᑭᖏᑦ ᐃᓚᓕᐅᔾᔨᓯᒪᓗᓂ ᐃᓕᓐᓂᐊᕐᓂᕆᔭᐅᕙᒃᑐᒥ ᐃᓕᓐᓂᐊᖅᑏᓪᓗ 
ᐃᑲᔪᖅᑐᖅᑕᐅᕙᖕᓂᖏᓐᓄᑦ ᐅᑯᓇᓂ,ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ, 
ᓇᓗᙱᑦᑎᐊᖅᑐᖃᕐᓗᓂᓗ ᓄᑕᖅᑲᑦ, ᒪᒃᑯᒃᑐᑦ, ᖃᑕᙳᑎᖏᓪᓗ ᐅᔾᔨᕈᓱᒃᑲᓗᐊᕐᒪᖔᑕ 
ᐃᑲᔪᖅᑐᖅᑕᐅᔾᔪᑎᓂᒃ ᑖᒃᑯᓄᖓ ᒪᓂᒪᕙᒃᑐᓂᒃ. ᑐᑭᖏᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐱᓕᕆᐊᖑᕙᒃᑐᓂ ᐃᓕᓐᓂᐊᕐᕕᖕᒥᓗ ᐱᓕᕆᐊᖑᕙᒃᑐᒥ ᑐᑭᓯᓇᖅᓯᑎᑕᐅᓪᓗᐊᖅᐳᑦ ᐱᖁᔭᕐᓂ, 
ᑕᒪᓐᓇ ᐃᓚᖃᕐᓗᓂ ᓇᓕᐊᒃ ᐃᓱᒪᒋᔭᒃᓴᐃᑦ ᓇᓕᐊᒃᑯᑦ ᐱᓕᕆᐊᒃᓴᑎᒎᖓᖕᒪᖔᑕ ᑭᒃᑯᓪᓗ 
ᑲᒪᒋᔭᒃᓴᖃᕐᒪᖔᑕ ᑲᒪᒋᔭᖃᕐᓂᐊᕐᓗᓂ ᑕᒪᒃᑯᓂᖓ ᐃᓱᒪᒋᔭᒃᓴᓂᒃ. 

8. ᖃᐅᔨᒃᑲᐃᔾᔪᑎᒋᓗᒍ ᐃᓱᒪᒋᔭᐅᕙᒃᑐᖅ ᐃᓐᓇᕐᓄᑦ ᐊᕐᕌᒍᑭᓗᐊᖅᑐᓄᑦ ᒪᑐᒧᖓ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒧᑦ ᒥᑭᒡᓕᒋᐊᖅᑎᑦᑎᔪᒪᓪᓗᑎᒃ ᐊᔭᖅᑭᑦᑕᕈᑕᐅᕙᒃᑐᓂᒃ 
ᐊᕐᕌᒍᑭᓗᐊᖅᑐᓄᑦ ᐃᓕᓐᓂᐊᖅᑎᓄᑦ ᓇᖕᒥᓂᖅ ᑭᒡᒐᖅᑐᕐᓗᑎᒃ ᐋᖅᑭᒃᓯᒪᓕᖅᑎᑦᑎᔪᒪᔪᓄᑦ, 
ᐃᓐᓇᕈᖅᓯᒪᓕᖅᖢᑎᒡᓗ ᑕᐃᒪᐃᓕᐅᕈᒪᓐᓂᕐᓗᑎᒃ.  

RCYO−ᒋᔭᐅᔪᖅ ᐋᖅᑭᒃᓯᕗᖅ ᑖᒃᑯᓂᖓ 8−ᓂᒃ ᖃᓄᐃᓕᐅᖁᔭᐅᔪᓂᒃ ᐃᑲᔪᖅᑐᐃᓂᕐᒥᓄᑦ ᓄᓇᕗᒻᒥ 
ᓄᑕᖅᑲᕆᔭᐅᔪᓂᒃ ᒪᒃᑯᒃᑐᒋᔭᐅᔪᓂᒡᓗ ᐃᓱᒪᒋᓪᓗᒍᓗ ᐱᓕᕆᖃᑎᖃᕋᔭᕐᓂᖅ ᐃᓕᓐᓂᐊᖅᑐᓕᕆᔨᒃᑯᓐᓂᒃ.  

